
ዐውል 2.00 ነቅፈ16ይት ሰነት ዕልብ 03 አርቡዕ 18 ጃንዋሪ 2023

ክል አርቦዕ እብ ትግራይት ለትፈግር ሳምንታይት ጀሪደት

ኤረትርዪን እት ካርጅ፡ እብ ዐማር ወጠን ለሀድጎ

ዲብ ካርጅ ለነብሮ ኤረትርዪን 
ዲብ ሰነት 2026 እብ አምር 
ወምህነት በራምጅ ወጠን 
እግል ልትዐወት እበ ትወቀለት 
ደረጀት እግል ልክደሞ፡ ሰፊር 
ኤረትርየ ዲብ ኢጣልየ ወድወል 
ስካንድናቭየ፡ ክምሰልሁመ 
መመቅርሓይ ሰፋራት ኤረትርየ 
ዲብ አሮበ፡ ሰፊር ፍስሓጽዮን 
ጴጥሮስ ትላከ።

እተ “እብ ፈዛዐት እግል ክሉ 
ዱልያም “እበ ትብል ስቅራት እብ 
መናሰበት ሰነት ሐዳስ ዲብ ዮም 
3 ጃንዋሪ - ዲብ መዲነት ጀኔቨ 
- ስዊዘርላንድ ለገብአ ተጀምዕ 

ውዛረት ድፋዕ፡ ጅግረ ዓዳት ወፈን
እብ ደረጀት ውዛረት ድፋዕ 

ለትነዘመ ሐድ ሰለስ ወርሕ 
ለአተላሌት ጅግረ ዓዳት ወፈን  
(ዋልታ ኣዋርድ)፡ ዲብ ዮም 2 
ጃንዋሪ ዲብ አስመረ ሲነመት 
ሮመ እበ ገብአት ዓደት ተመት።

ሐብሬ ምህም

ዔማታት አክባር ዐድነ፡ ዲብ መጽአ አምዔላት ቅሩብ እት ሓድር ናይ 
መንጠቀት ወእድንየ ተየልል ፡ ወቅደይ ቀበት ዐድ ለረከዘት መቃበለት 
ምስል ሓይስ ርኢስ ኢሳይያስ አፈወርቂ እግል ሊዴ ክምቱ  ነሐብር።

ውዛረት እዕላም

ወዐዝ ብጹእ ወቅዱስ አቡኔ ባስልዮስ፡ 
እብ መናሰበት በዓል ልደት

ብጹእ ወቅዱስ ኣቡኔ ባስልዮስ 
ቀዳማይ - 6ይ  ፓትሪያርክ 
ቤት ክስታን ኦርቶዶክስ ተዋህዶ 
ኤረትርየ፡ እብ መናሰበት በዐል 
ልደት ወዐዝ አስምዐው።

ኣቡኔ ባስልዮስ እት ልእከቶም፡ 
ክል ሰነት   በዐል ልደት ዲብ 
ነዐይድ  በርከት እግል ሊዴ እነ፡ 
እበ እለ እንቀድር ግዶዕ እግል 
ንዓውን፡ ድቡር  እግል ንስዴ፡ 
ሓዝን እግል ነአዳፍእ፡ ሕሙም 
እግል  ንግናሕ፡ ለትበአሰ 
እግል ነአትዓሬ ወእብ ፍቲ 
ወውሕደት፡ እብ ሰአየት እግል 
ነሓልፉ ክም ወጅብ ሸርሐው።

ብጹእ ወቅዱስ ኣቡኔ 
ባስልዮስ ቀዳማይ እት ደንጎበ፡ 

ኤረትርዪን እንዴ ሐድረ፡ እተ 
ወደዩ ሰሚናር፡ ሰፊር ፍስሓጽዮን  
ዲብ ሓድረት ሓለት ወጠን እብ 
ክሱስ ሓድር ናይ መንጠቀት 
ወዐለም ተየልል ወተጠውራት 
ተውድሕ ፋይሕ ሀበ።

ዲበ ሐልፈየ ሰኖታት ሸዐብ 
ኤረትርየ ዲብ ዐድ ወካርጅ፡ ክሉ 
ለሳደፈዩ መታክል እብ ሕበር 
ወውሕደት ትርድት እንዴ ተዐደ፡ 
ቅየም  ወሰዋልፍ ወጠኑ እንዴ 
ሕፍዘ ዲብለ ሔሰት ደረጀት ክም 
ሀለ እንዴ ሐበረ፡ እትለ ለህሌነ 
እተ መርሐለት፡ አንፋር ራብዓይት 
ጀብሀት እብ ፍንቲት ህዬ ሸባብ፡ 

ውሕደቶም እንዴ አተረደው 
በራምጅ ወጠን እግል ልትዐወት 
ዶሮም እግል ልቀድሞ ክም 
ልትስአው አትፋቀደ።

መስኡል ሽኡን ተንፊዚ ሰፋረት 
ኤረትርየ ዲብ ስዌስረ ልኡክ ሳብት 
ዲብ መክተብ መነዘመት መጅልስ 
ቅራን ወብዕድ መአሰሳት እድንየ 
ዲብ ጀኔቨ፡ አሰይድ ሃብቶም 
ዘርኣይ፡ እብ ጀሀቱ፡ ፈድል ጅህድ 
ሕበር፡ ክሉ ጀርቤታት እንዴ 
ተሐለፈ ዲብ ደማነት ለበ ደረጀት 
እግል ልትበጻሕ ቅዱር ክም ሀለ 
እንዴ ሸርሐ፡ ገዳይም ወሸባብ 
ፈናኔን ለሻረከው እቱ በራምጅ 

ዓዳት ትኣምርተ ናዩ ሰበት ቱ፡ 
ምን ዒድ ሰነት ሐዳስ ወኬን 
ልእከት ዐባይ ክም ቡ ሸርሐ።

ርኢስ ልጅነት ወጠን አሰይድ 
ምሕረትኣብ ማልክ እብ ጀሀቱ፡ 
እምበል መዓወነት ወመትነዛም 
ወጠን ለልትዐወት በራምጅ 
ወለልትሐፈዝ ሰዋልፍ ሰበት 
አለቡ፡ ክእነ ለመስል መናሰባት 
እበ ትወቀለት እግል ልትከደም 
እቱ ትፋነ።

ዐማር ወዓቅቢት ዐድነ  
ለኢጸንሕ ዳይ ክምቱ እንዴ 
ዘከረው፡ ዲብ ዐድ ወካርጅ 

ለሀለ ሸዐብ ኤረትርየ ወፉራስ 
ቅዋት ድፍዑ ትምኔቶም ሰኔት 
ሸርሐው።

እተ መጃላት ስስዒት፡ 
ሙሲቀት፡ ሕላይ፡ ድራመ፡ 
አጥዐሚቶ፡ ሜርሒት መስራሕ፡ 
ረስም፡ ቅሰስ ሐጫይር ወአሽዓር 
ለትከምክም ጅግረ፡ ፍረቅ ቅያዳት 
ምፍጋር ጽሓይ፡ ምውዳቅ 

ጽሓይ፡ ቅዋት በሐር፡ ቅዋት 
ገያድ፡ ምግብ፡ ወዴሽ ሸዐቢ፡ 
መካናይዝድ 74 ወመርከዝ 
ተድሪብ ቅዋት ድፋዕ ሳወ 
ወሀይአት እዳረት በለዘ ሻረከየ።

እት ደንጎበ ህዬ ፍርቀት 
ዓዳት እግሪ-መኸል ናይ ቅያደት 
ምግብ፡ ሀርመ ሰነት 2025 እንዴ 
ገብአት ጃኢዘት ነስአት።

እሊ ክእነ ዲብ እንቱ፡ ዲብ 
ዮም 3 ጃንዋሪ ፍርቀት ዓዳት 
እግሪ-መኸል ዲብ መዲነት 
ደቀምሐሬ ከብቴ ናይረት ክም 
ገብአት እግለ ምን አትፋዝዖት 
ወሐብሬ ቅያደት ምግብ 
ለትረከበት ሐብሬ አትአመረት።

እተ መናሰበት፡ መስኡል 
አትፋዝዖት ወሐብሬ ናይለ 
ቅያደት ካፕቴይን ብርሃኔ 
ኣርፋይኔ፡ እተ ቀደመየ ከሊመት፡ 
ለጅግረ መቅደረት ለትፈትሽ 
ወለተአትናይት ከም ዐለት እንዴ 
ሸርሐ፡ ዲበ መጽእ ወክድ እበ 
ሔሰት ወለፈይሐት ገበይ ክም 
ልትሰርገል ደማነቱ  ሸርሐ።

ቃእድ ቅያደት  ምግብ 
ብርጋዴር ጀነራል ተኽሌ ክፋላይ 
እብ ጀሀቱ፡ አንፋር ርሖም 
እንዴ ጠወረው ለተሌ ጅግረ 
ወሽቅል እግል ልዳለው እንዴ 
አትፋቀደ፡ እግል አትመሞትለ 
ነቅሰት ወለሳደፈ መጋድዕት 
ክም ልትከደም አከደ።

ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 01 ሰነት ዕልብ 01 አርቡዕ 07 ጃንዋሪ 2026አርቡዕ 07 ጃንዋሪ 2026

በኪት በዓል ልደት!በኪት በዓል ልደት!



ቃእድ ፖሊስ አቅሊም ግብለት  በሐር ቀየሕ  ኮሎኔል ጎይቶኦም 
ገብረጻድቕ፡ ምስል ወካይል እዳራት ደዋይሕ ምዴርየት ዐሰብ፡ ዲብ 
ዳፍዖት ጀራይም ሀድገ።

 ዲብ  አስባብ ወመደረት ጀራይም፡ ጣባይዕ ጀራይም ወዐገብ እብ 
ዓመት፡ ለሰበቡ ናይ እቅትሳድ ወእጅትማዕየት  ደረር፡ እብ ፍንቲት ሀዬ 
እተ አቅሊም እብ ብዝሔ ለልትርኤ ዛህራት ለረከዘ ተውድሕ  ፋይሕ 
እንዴ ሀበ፡ ዲብ ዳፍዖቱ ዶሮም ወፈሀሞም እግል ልዕቤ ትላከ።

ቃኑን ለቀይድ ወክሉ አክልሕድ እግል ልጊስ እቡ ለወጅብ 
ክምቱ ለሸርሐ ሌተናል ኮሎኔል ጎይትኦም፡ ኢአምር ቃኑን ምን ረፍዕ 
መስኡልየት  ወመደረቱ ሰበት ኢለአድሕን፡ ዋልዴን አጀኒቶም እብ 
ሰዋልፍ ሸሪፍ እግል ለዓብዎም ትፋነ።

“ሰላም ወመስኩበት ፖሊስ በይኑ እበ ወድዩ ሽቅል እግል ትትአከድ 
ኢትቀድር፡’’  ሐቆ ቤለ፡ ፈሀም ወመሻረከት ሸዐብ አሳሲ ክምቱ እንዴ 
ወድሐ፡ ዲብ ክሉ ድዋራት ለቄመ ፖሊስ ማዕየ ቀድሙ ለሀለ ዶር 
ቀሊል ሰበት ኢኮን፡ እብ ደቅብ እግል ለአተላሌ ተሐሰበ።

 ወኪል ሙዲር መዲነት ዐሰብ አሰይድ ብርሃኔ ኪዳኔ እብ ጀሀቱ፡ 
ፖሊስ ምስል ሸዐብ ለወድዩ ህድግ ዲብ አምር ቃኑን ወዳፍዖት 
ጀራይም ወዐገብ ዶሩ ዐቢ ክምቱ እንዴ ሐበረ፡ ስካን እብ ፈዛዐት እግል 
ልሻርኮ አትፋቀደ።

አግቡይ ወንትፈረጁ ለዐልነ 
መካሪት ምድር ላተ ሰብ ስያሐት 
እምሱልነ ዐለ። ለዲብ ሮሪብ 

እንረኩበት እብ ክል እንክር 
ልትረኤ ለዐለ ረወሪት ህዬ ዝያደት 
ምድርነ እግል ነኣምር ሰዴነ። 

እብ ጀሀት ግብለት ምውዳቅ 
ጸሓይ ለልትረኤ ለታሪካይ ደብር 
ሰለ እት መሸንገሎ እንዴ ገአከ 
አቅርደት ሐጋት ወዐደርዴ 
ወዝያደት ክሉ ህዬ ለፋዬሕ 
ጋድሞታት በርከ ተአቀምት። እብ 
ጀሀት ምውዳቅ ጸሓይ ለልትረኤ 
ምዱር ሮረ እሮታ ቱ። እሮተ ገበዩ 
በዲር መራር ምንመ ዐለት እትሊ 
ወክድ እሊ እብ ፈድል ሸዐብ 
ወሕኩመት ገበይ እንዴ ፈግረቱ 
ወከዛናት እንዴ ትሸቀ እሉ ዋከቱ 
ምን ዐማር ረክብ እቱ ለህለ 
ወክድቱ። ላኪን ለአማን ገበይ 
እሮተ እግል ትጥፈሕ ገብአት 
ምንገብእ አሰልፍ ልምን ከረን 
እንዴ ትበገሰት አስነደ ለተአቴ 
ገበይ እግል ትጥፈሕ በ። ሕኩመት 
ብዕድ አውለውያት እግል ለሀሌ 
እግለ ቀድር ላኪን እለ ገበይ እለ 
ሐቴ ምነ እስትራተጅያት አግቡይ 
ሰበት ገብአት ህታመ ናያተ እግል 
ትርከብ ለአስትህል። 

ዲብ ገጽ 6 ልተላሌ....ዲብ ገጽ 6 ልተላሌ....

22ገጽገጽ1919ይትይት ሰነት ዕልብ 01 ሰነት ዕልብ 01 አርቡዕ 07 ጃንዋሪ 2026አርቡዕ 07 ጃንዋሪ 2026

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

መዕሉማት ዓም እብ መናሰበት ሰነት 
ሐዳስ 2026 እት ምዴርየት አስማጥ

ዮም 24 ዲሰምበር 2026 
ጽብሕ ምድር ምን ፎርቶ 
አስመረ አስክለ 211 ኪሎሜተር 
ራይመት ላተ ምዴርየት አስማጥ 
እብ ፍንቱይ ህዬ መዲነት አስነደ 

ትበገስነ። ተብጊሰትነ ሳዐት 9፡
00 አዳሕየት ቱ ለዐለ። 16 
ነፈር ውዛረት እዕላም ምን ክሉ 
አጅህዘት ሽቅል በህለት ሀንደሰት፡ 
ኣይቲ፡ ሱሕፍዪን፡ ቴክኒሻናት 
በህለት አንፋር ስትድዮ እብ ሰለስ 
መኪነት ዝያድ 200 ኪሎሚተር 
እንጣይም ዲብ ህሌነ፡ ክሊነ እተ 
ፈጅራተ  እብ መናሰበት ሰነት 
ሐዳስ 2026 ለእንውድዩ ጅግረ 
መዕሉማት ዓም እብ ትግራይት 
ወመልሲ አብ መስመር እብ 
ትግርኘ ነሐስብ ዐልነ።

መብዘሖም ለአስክ አስማጥ እብ 
ሽቅል እዕላም ብጉሳም ለዐለው 
እብ ዕምር ነኣይሽ ዌርሰት ወእብ 
ፈሀም ማሸአለ እትለ ህዩባሙ 
መሃም ብሹላም ወእዱባምቶም 
ለዐለው። እግል ሰልፎምቱ ህዬ 
አስክ አስማጥ ገይሶ ሰበት ዐለው 
ሰኒ ልዉቃም ወፋርሓም ዐለው። 
እግልሚ ምድር ጀዲድ እግል 
ልርአው ወዐዶም እግል ለአምሮ 

ዎሮ ምን ንየቶም ወዐሸሞም 
ሰበት ዐለ። 

ረወሪት ከበሰ እንዴ ወሔነ 
እብ ልቢ ትግራይ አስክ ምዴርየት 
ዔለበርዕድ እንዴ ትከሬነ እበ እትሊ 
ወክድ እሊ እብ ሸሪከት አስፔኮ 

ሱሕፊ መሐመድ አድሪስ
ሱሕፊ ሱሌማን ዐቤ

ሰሐፍየት ፋጥነ እስማዒል

አሰይድ መሓሪ ተክለኣብ

ልትሐደስ ለህለ ምን ሖርመት 
ዔለበርዕድ ባካት ሕሊል ዐንሰበ 
ባጽሕ ለህለ ለበኮት ቅጥራን እት 
ነዐዴ ወእበ ሳፊ ወቀይለ ሸሪከት 
እት ንትዐጀብ ሳዐት 11፡30 ከረን 
ጸዐደ አቴነ። ዲብ ከረን እንዴ 
አፍጠርነ ለምን ሰፈርነ ታርፍ 
ለዐለ ናይ 120 ኪሎሚተር ለሪመ 
ገበይ እግል ነአተላሌ አዜመ ምን 
ከረን ሸንከት ቅብለት አተጀሀነ። 
ምዴርየት ሐመልማሎ እንዴ 
ሐለፍነ ህዬ ሐቆ ሊበነ ወበያን እብ 
ስጋደት ሰንቀ አስክለ ብሩር ሸማሉ 
ላቱ ረወሪት ሐልሐል አተንከብነ። 
ክሎም ዲበ ሰፈር እግል ሳፍሮ 
ለዐለው ዌርሰት ዲብ ልሰአሎ 
ወዲብ ሰውሮ ወልትሳወሮ ለሰፈር 
ናይ ሽቅል ሌጠ እንዴ ኢገብእ 
ናይ ሐውልየት አምሰለዉ።

ሐልሐል እንዴ ሐለፍነ ህዬ 
ሳዐት 1፡00 አድህር ለዮም 
ምን ንኢሽ ዐድ ዲብ ዐቢ ድጌ 
ወምን ዳሕየት ዲብ መዲነት 
ተዐቤ ወትፈዬሕ ለህሌ እበ ጸዓዲ 
መረበዓተ እግል ክሉ ጋድም 
መለብሶ እንዴ ገልበበት፡ አስመረ 
አቴ ህሌኮ መ መለብሶ ለተአብል 
ዲብ ገበይ ዐቦት ወዐማር ትትዋሌ 
ለህሌ መዲነት ሐዳስ አቴነ። 
ዲብ ገህወት ዘረ መካይንነ እንዴ 
ዐሸግነ ህዬ ጀበነት አዘዝነ። 
እግል መደት ሳዐት ለገብእ ህዬ 
ዲብ ለመብሶ ዓረፍነ ወለነቅሰት 
እንዴ አትመምነ ህዬ ሳዐት 2፡
00 አዜመ እግለ ሰር ገበይ ታርፉ 
ለዐለ ሰፈርነ አተላሌነ። ለእብ 
ዕጨይ ቀረጽ ወተሰስ ለትገልበበ 
ከረቢት እት ነዐፌ ህዬ ረህዬ እንዴ 
በጽሐነ፡ እበ ሸግራይት ስጋደት 
አተንከብነ ወትከሬነ። ገበይ ድጌ 
ቀርጸት ድማን እንዴ አትሌነ 
ህዬ ዲብ መዐደይት አድሮሬነ። 
ለገብይ ምን ጠቢዐተ ዕረጎ 
ተከርዮታት ለበዝሐ እተ ሰበት 
ገብአት፡ ሰርነ ዲብ ልሰአል ወሰርነ 
ዲብ በልስ ወእበ መካሪተ ምድር 
ዲብ ንትዐጀብ አዜመ አስክለ አዜ 
ዲብ ዐቦት ትገይስ ለህሌ ዳሕየት 
እንረኩበት አተላሌነ። 

ሰፈር አስክ አስማጥ ገበዩ 
ምንመ ትትሐሽከብ ወትትገምጬ 

ለመካሪተ ምድር ምስለ ዮም 
አርድ ገልብብ ለህለ ዕጨይ ዲብ 
ትርእዩ ዝያደት ነፍስ ለትፈትዩ 
ሰፈርቱ ለዐለ። ለአማሙ ዐልነ 
ሽቅል ምንማቱ ለእንካይዱ ዐልነ 

ተቅሪርተቅሪር
ስወር፡ ሄኖክ ተ/ገርግሽ

እስታዝ እብራሂም እኩድ

እት አቅሊም ጋሽ-በርከ፡ ሐድ 
3 ሚልዮን እንሱስ ልትፈደእ
እት አቅሊም ጋሽ-በርከ፡ 

ዓፍየት እንሱስ እግል ትትአከድ 
ወእተዩ እግል ልዚድ ዲብ ደንጎበ 
ናይ ሰነት 2025 እብለ ገብአት 
ፊራሮ፡ ሐድ 3 ሚልዮን እንሱስ 
ክም ትፈድአ ተሐበረ።

ለዲብ 16 ምዴርየት ለገብአት 
ፊራሮ፡ ምን ሔዋን ዲብ አዳም 
ለለዐዴ ሕማማት ሐን መራቀበት 
እግል ልግባእ ወእተይ ሰኒ እግል 
ልትረከብ ለአመመ ክምቱ ለሐበረ፡ 
መስኡል ውሕደት ዓፍየት እንሱስ 
አሰይድ ሳሙኤል ክፍለጽዮን፡ 
መጥመጦርለ ፊራሮ ፍድኢት፡ 
ዝያድ 255 አልፍ እንሱስ ከደማት 
ሕክምነ ክም ገብአ እግሉ ሸርሐ። 

እብለ ፊራሮ 2.2 ሚልዮን 
ረአስ ምን አጣል ወአባጌዕ 
ወድድ ሲሬብ (ግልሐይ ለመስል) 
ወኩ’ብት (ፍሮማይ)፡ ሐድ 380 
አልፍ ረአስ ምን ንዋይ ድድ 
ኩ’ብት፡ ዝያድ 7 አልፍ ከልብ 
ድድ ሕማም መየምየም፡ ዝያድ 

90 አልፍ ዲርሆ ህዬ ድድ 
ሕማማት ስርዐት አተንፈሶት 
ወሰሚር ክም ትፈድአ ለሐበረ 
አሰይድ ሳሙኤል፡ ለዲብ 25 
ንቅጠት ለተሀየበ ከደማት ሕክምነ፡ 
ዓም ሕክምነ፡ ክምሰልሁመ ሳረዮት 
ባልዒን ከርስ ወናይ በረ ለከምከመ 
ክም ዐለ አፍሀመ።

ለፍድኢት፡ ዳፍዖት ሕማማት 
እብ ዓመት፡ ወአስረቶትለ አስክ 
ሰነት 2030 እግል ልብዴ እብ 
ለትወቀለ ልትከደም ዲቡ ለህለ 
ሕማማት እንሱስ ህዬ ፍገሪት 
ውቅል ክም ተሀሌ እግሉ ሸርሐ።

ዲብ ደንጎበ፡ በዐል ለአለቡ 
አክላብ ሐን መራቀበት እግል 
ልግበእ፡ ሰብ እንሱስ ህዬ ምን 
ደማነት ለአለቡ መትነፍዖት ድድ-
አንፋስ ላቱ ደወ እግል ልትሐፈዞ፡ 
ዲብ ከደማት ሕክምነ ለቦም ፈሀም 
እግል ለዓቡ ወምን ለኢልትሐዜ 
ሕባራት እንሱስ ሕሳቦም እግል 
ሊደው አትፋቀደ።

ግ/በ/ቀ፡  ሸዐብ ወፖሊስ 
ለአመሕብሮ

ዐብደለ መ/ዐሊ (መዐልም)

ጥሰት ለእንቤዕ ደሚር መ’ሰት!ጥሰት ለእንቤዕ ደሚር መ’ሰት!
ፈጅራተ ጸሓይ ለእተ ህለው ምን 

ለሀሉ ለክሎም ልትጸቦሩ እንጮጭሓይ 
ጠበሽ ክምሰል ትብሎም እቡ ኣምረት 
ሰበት ዐለት ቱ። “ደሐንቱ እንቱምዲ 
ሰብ ፈጅር ሊዴነ በሎ፡ ትብሎም’ 
ለህሌት እት ትመስል ትሄበበት፡ 
ከመስኡልየትለ ኮን እግለ ላሊ እብ 
ከዋክበ ሰለመተ። ለሊመ ሐቆ ወቅተ 
አትመመት፡ እብ ሸርቀት ጸሓይ 
ጽቤሕ ምድር እግል ተአትጋውሕ 
እቶም መስኡልየት ረፍዐት።

ላሊ ናይለ አምዕል ለሀ ወርሐ እት 
ክፍለቱ ባጽሕ ሰበት ዐለ፡ አስክ ሳዐት 
ሰማን ጽባቤሕ ሐቆለ አትማሰ ምን 
ጀሀት በሐር እግል ፈጊር አትባርሀ። 
ክሉ እግል ውላዱ አስክ ሳወ ሳርሕ 
ለዐለ ዋልዳይ፡ ሑ፡ ወሕት፡ መለሀይ፡ 
ወስነት እግል ህጅክ ወስርሐ በክት 
ሰበት ረክበ፡ እብ ፍግረት ወሬሕ ብዩድ 
እት እንቱ ኬን ወእንሰር አቅሎለው 
ወትደረዉ። እት ዐድ ሐጎስ ለዐለው 
አብጽሐት ወስነኖም ደነግል እንዴ 
ኢልትጋየሶ ብዕዳም ትጅምዐው 
እቶም። ቡን ምን ሐዲስ ትቀሌት 
ወትወገአት ከትሰየመት፡ ጀበነትመ 
እት ረአስ ካኑን አክሞመሰት። 

ሉለ እብ ካልእ እትዬ ትቀየረት። 
ምሕረት ወሐጎስ ናቅሰት ጋሸሆም 
እግል ለአትምሞ ድካን ለጌስ ወምን 
ቤት ንዋት ቡን ወድራር ለጀምዐ 
እት ለአቱ ወፈግሮ እምበል ዕርፍ 
አውሀለው። ዳር ዐድ ሐጎስ ዐድ 
ህዳይ ለአተምሰለቶም ቦሸት አዳም 
እበ ትመለአው። ላሊመ ክፍለተ 
በጽሐት። ለዐበዪ አስክ አብያቶም እት 
ልትጋየሶ፡ ለስነን ውላድ ወአዋልድ 
እግል ህጅክ ስናት እተ ሖሽ ምን 
ሐዲስ አጅትምዐው። ምን ክሎም 
ምስለን ለዐለው ሸባብ ደሚር ሉለ 
ቆቅስ ለዐለ ሽዑር ፍንቱይ እብ እያሱ 
ሐስባቱ። ሽዑር ዴሪር እበ መልሀይ 
ንእሸ ወደረሳይ ወድ ፈስለ ወሰነተ 
ለዐለ እያሱ ቱ ልበ ክምሰል ነፈር ምን 
ኦስ ብቆት ሻብብ እት ለሀናፍእ ምነ፡ 
ሀንደገት ልበ ክምሰል ከበሮ ሱ’ዲት 
‘ዲግ ዲግ’ እት ትብል ምነ እንዴ 
ሐልፈ ለምሰለ ለዐለው መትሃጅከተ 
እግል ኢልስምዕዉ እት ፈርህ፡ ‘አሀ! 
ቀዌኮ ለሓለት እለ፡ ግድም ብዕድ 
እንዴ ሰምዔኒ፡ አከጅህ ሌጠ ይእግበእ’ 
እት ትብል ልበ እብ ደሚረ ወድህር 
ህግያሀ ተአትዐገቡተ ለዐለት። 

ልብ ፋቲ ላኪን ክለ ለገብአት 
ወለትበሀለት ኢተሀምሙ። እት ጀላብ 
ዴሪር ፈታይ ለገብአት ወትበሀለት 
መቅጠን ወዴ ወሕሜት ረፍዕ 
ወልክህል። ክል ዶል እት ሻባይት 
ሕሜት ቱ ህዬ ለልትገሴ። ክሉ ክምሰል 
ለአምሩ ወደልዩ እት ንእሽከ ሽዑርከ 
ሽዑር ትልህየ፡ ሀምግ፡ ሌጠ እንዴ ዐለ 
አክለ ዐቤከ ወሸንገልከ እብ ካልእ 
ሽዑር ፍቲ፡ ዴሪር እት ልትበደል እት 
መጽእ፡ ልትርኤ። እት ሰር ገሌ ህዬ፡ 
እበ ለእግለ ዐቤከ ሓለት እት ሑትነት 
ክምሰል ውላድ ዎሮት ርሕም፡ እት 
ሻም ለኢትሓበሮ ወኢልትሃደው 

5ይ ክፈል

እንዴ ገብአከ ለተአተላሌ መስል እቱ 
ወእብለ ሓለት እለ ህዬ ለአከትም፡
፡ እሎምመ ክልኦት፡ ሉለ ወእያሱ 
ሹዑሮም ክምሰሌሆም ፍኑቱይ ቱ 
ለዐለ። ሉለ ሽዑረ እት አብሑር 
ሻማት ወፍቲ እት ትሽሞመ፡ እያሱ 
ህዬ፡ እብ ድዱ ክምሰል ሕቱ ወለት 
እሙ ወመልሀይ ንእሹ መተልሂቱ 
ሌጣቱ ለአቀምተ ለዐለ። 

ዐድ እያሱ ላኪን ትምኔቶም 
ወምራዶም ድድ ወልዶም፡ ምስል ሉለ 
ቶም ለዐለው። ሽንሂቶም ወንየቶም 
ክምሰል ሽንሂት ወትምኔት ሉላቶም 
ለዐለው። ለዐባዪ እማት ወአበው 
መሳርሐት አስክ አብያቶም እት ገይሶ፡ 
ለሽባብ ውላዶም ወአዋልዶም እት 
ምግብለ ሖሽ ምግሳይ አትሐደሰው። 
ሉላመ እበ ዐድ አብሀ ሐጎስ ወእሲቱ 
ልቡለ ለዐለው ሰአየት እት ትወዴ፡ 
ምን አትቃማት እያሱ ላቱ ሰአየት 
ባትከት እት እንተ፡ “ጀዋብ ዕንዋኑ 
ከፌከ” እት ትብል ጻብረቱ እት እንተ 
ዐለት። “ከግድም ሐቆ በክት ረከብኮ 
ሚ ጋርዬ” ትቤ መስለኒ እግል ትሰአሉ 
ፍንቲ ክምሰል ቤለ እግለ “እያሱ 
ሚ እግል እበለከ ሐዜ መስለከ!? 
አይወ! ኮንዶእ? ሚ እግል እበለከ 
ክምሰል ሐዜኮመ፡ በዴት ምንዬ። 
አህሀ!” ትቤ ሉለ ከለግሩም መማኒተ 
ወስዩስ ገሮበ እት ምንቀደም እያሱ 
ዐንጻይ እት ማይ ክሪት መስለት እቡ፡ 
ወሐር እት አጫብዐ እብ አፍሀ እት 
ተሀምግ ወትተልሄ ክምሰል ንኡሻይ 
ሀም አለቡ ወደየ ለቅድረቱ ሐግለት 
መክሩህ ሻም።

 
እያሱ እግል ሽዑር ሉለ ክምሰል 

ቀርአ፡ ምነ ሓለተ እት ልተአሰፍ፡ 
እምበል ቃሻሽ ወሐሰት እብ አማን 
ወነሳሐት፡ ካልእ ሐቴ እግለ ለወድየ 
ኢተአመረት እግሉ። ሰኒ እንዴ 
ቀርበየ፡ ተማም ሐቆለ ትፋጠነየ፡ እብ 
ክእኒ ናይ ልቡ አሰአለየ። “ሉለት  
በሐር ቀየሕ። አተባቅረኪ ይህሌኮ። 
ግርመትኪ ወስሜትኪ መነቲት 
አዋልድ ዎሮት ርሕም ገአየ እቼ። 
እሊ ለእቡ ተመሀ ጋብአት ለህሌኪ፡ 
ፈቴኪ! እንቲ እንዴ ኢትደጊሙ 
እግልዬ ገጽኪ ምን ለአስእለኒ እቡ 
ሑድ ዋዲ የሀለ። ዮምመ ምሴት 
እት ገጽኪ እቀርኡ አምሴኮ፡፡ እግል 
እቅሸሸኪ ሰበት የሐዜኮ፡ እት የምኪ 
የዐልኮ፡ ናይኪ ሌጠ እንዴ ኢገብእ 
ዋልዴንዬመ ዮም ላሊ እበ ዕንቶም 
ለእትኪ እውዱቃመ ለህለው፡ እብ 
ህዳይኪ እግል ልትሰአሉኒ ክምሰል 
ቶም አምር ህሌኮ። አነ ላኪን ክምሰል 
እያሱ ሽዑርዬ ካልእ ቱ ለሀለ። ሽዑር 
ዴሪር ወሻማት እንዴ ኢገብእ፡ ሽዑር 
ሑትነት ወትልህየ ቤት ወመርዓት፡ 
ግርመትኪ ልባብኪ ትምኔት ዋልዴንዬ 
ክሉ እንዴ እርእዩ፡ ኮንዶእ? ሉለ እንቲ 
እሲቼ እም ዕያልዬ እግል ትግብኢ 
ትምኑየ የአምር፡፡ እብ አማን ኢኮን 
እብ ሕልም ወከያልመ ውስፍት እዬ 
ኢተአምር። 

“በዐል አማንከ አማን በሉ” 

ልብሎ፡ እቃሸኪ ወእተልሄ እብኪ 
ይህሌኮ፡፡ አማንተ እት ስመዕ ክልኤ 
እዝንኪ እበልሰ ህሌኮ። ላመ በኪት 
ልተምነየ ወእብ ግርመተ ወአደበ 
ትትሐሬ እንቲ ቱ፡፡ ልብዬ ላኪን 
ኢወደየ እግልዬ፡፡ ለምለዐል ክሉ 
ሐሽሙ ወአምኑ አነ ክምሰል እያሱ 
ሐጎስመ ሉላ ተ። ዔማት ፍቲነ ላኪን 
እት ክልኦት ባብ ህሌት፡ አነ ልብዬ 
እት ሑትነት ጠፍሐ፡ ወእንቲ ልብኪ 
እት ሕማጥ ሻማት ቶቀ። አዜ ሰዳይት 
ምን ክሊነ ተሐዜ ለህሌት ልብኪተ፡
፡ እብ ሰላመተ እት መስከበ እግል 
ንብለሰ፡ አማን መራር እት እንተ 
እግል ነአስመዓተ ህሌት እግልነ” 
ቤለ። 

እያሱ እንዴ አትለ፡ 
“ሉላዬ! ኢትፈቂዱ ዲኢኮን 

ምስል ሖጸ እት እንካይል፡ ወአብያት 
ደረብብ እት እነድቅ፡ ትልህየ መርዒ 
እት ንተልሄ፡ አዜ እንዴ ገብአት 
ኢትትርኤኪ፧ አስክ ረውደት ምስል 
እት ነአውሀሌ፡ ሰኒ እንዴ ትፋቄደ 

እምዬ ምስል እት ትሓጽበነ። በዴት 
ምንኪ ገብእ እምኪ ምስል እት ዛብጠነ። 
ርስዕተ እግል ኢተሀሊ መደርስ 
ክምሰል ተአከርነ ሖሽ መድረሰት እት 
ለአከስትረነ። ትፈቅደ ትገብኢ አቡኪ 
ውላድ ተካሊት እት ልብለነ ወእት 
ልትሀራሀረነ። ኢተትስሕቀኪ ገብእ 
ልባስነ አስክ ዘፍፍ እብ ብራቃትነ 
እት ሖሽኩም እት ንተልሄ። አዜ እብ 
ከአፎ ትገብእ እግልነ፡ አነ ወእንቲ 
ክልኦት ሔመ እግል ንትጋበእ፧ ክም 
ወከም እግል እበለኪ፡ የም-አለቡ ህለ 
ሕነ እግል ኢንትሃዴ፡ ከሌብ ሕዋሌ 
ለገብእ እግልነ። እሙርመ ኢኮን 
ዎሮት ጥብመ ጣብያም እንገብእ፡ እበ 
እግለ ንትፋቴ ለዐልነ” ቤለየ ክእት 
ብሶተ ሰዐመየ። 

ሉለ እብ እንክር ዎሮት እብ 
ሽንሂተ ኢተዐወተት ወእብ ካልእ 
እንክር፡ ክሉ ለእግሉ ቤለየ አማን 
ክምሰል ቱ አምነት እቡ አፍሀ “ኪር 
ኪር” እብ ሰሓቅ እት ወዴ። ዕንታታመ 

ጀለም እብ አናብዕ ቱ ልብል ለዐለ። 
ሽዑር ሑቡር ሑትነት ወሻማት!፡ 
ሐር ምን ለክልኤ ሸንበአተ ከርቦን 
እግል ትትዳገን ለሐዜት እት መስል 
እብ ሒለት አተንፈሰት “ፉፍፍፍፍፍ 
ፍፍፍፉፍ” ሐቆለ ቴሉ፡ እንዴ 
አትሌት፥ “እሊ ክሉ ሐቆ ፈቀድከ 
ወሐሰብከ፡ እግለ ልብዬ ለናይ ንእሹ 
ሐሸመ እብ ደሊል ሰበት አትዐገብካሁ 
መስል እትከ ሀለ፧ አይወ! መስኪናይ 
ልብዬ እት ኢጥሾሁ ትዐገለ፡ እግለ 
ኢፈትዩ ፈተ፡፡ እግልዬ ዐዘበ ወእግል 
ርሑ ዘልመ፡ ላሊ ተርሀ ወአምዕል 
ገሃያት እብ ዝክርያትከ ገብአ። በዲር 
ህቱ እኪት ወሰኔት ይአትዋየነ ወሐር 
እት ምራዱ ኢበጽሐ፡፡ አዜ ህዬ፡ እለ 
እግልዬ ወዴካሀ ርከብ፡ ዑር ይእብለከ 
ወጽመም፡ ወዲትከ ኢትስአን” ቴሉ 
ከጀመም እብ አናብዕ አበለት ሉለ። 

እያሱ ድንጉጽ እት እንቱ 
“ኢፈሀምኮኪ ሉላዬ?” ቤለየ። 
ህተ እትትሐናጠጥ ምኑ ወህቱ 

እትልጻበጠ፡ መደቲት ጸንሐው። 
“ሺቅ” እት ትብል፡ ፍህምዬ ምንዲ 
ኢትሀሌ ልብከ እብ ሃባት ሻማት እት 
ልትቀሌ፡ ፈታይትከ ለቴልካሀ ትእቤከ፡ 
ትጥለመከ፡ በሀለቼ ቱ በልሰት እቱ። 
“ኤእ! መርገም ላቱ ኢኮን፡ ወጥልም 
ወመጣለመት ምስል ወድ ሚን 
አደመ ክሉቃት ተን ኢኮን። አነ ህዬ 
ክምሰል ምራጄ ምን ገብእ እግልዬ 
ለፈቴኒ ወፈቴኮ፡ ላኪን ስጋዬ ገአኪ 
እቼ ወወለት ጥብ እምዬ። አዜ ህዬ፡ 
ናይ ፈጅር መስጢረ ምስል ካልቅ 
ሀለ” በልሰ እተ ወሐር “አዜዲ እት 
ሰላመት” ቤለየ። ከአስክለ ጅማዐቶም 
ረትዐ ምነ። 

ሉለ አስር እያሱ እቶም እንዴ 
አቅበለት “የሀው ትሳፍሮ ለህሌኩም፡ 
እብ ሰላመትክም አቅብሉነ፡ ወለ 
ህሌክም ካልእ ዶል ንትራከብ ላሊ 
ክልኤ እዴሀ ጌሰየ” ቴሎም ከለ ክሉ 
ልተምነየ አጬብዓተ እግል ሰላም 
መደት እግሎም። 

እሊ ስድ እሊ ክለን ለስነነ፡ 

“አማናቱ ሉለ የሀው ላሊ ትከፈለት 
ኢኮን” ቤለየ ከአሰረ ገብአየ። 

እያሱመ አስክ ቤቶም አተ፡፡ እሙ 
ወአብሁ እት መተካርሮም ገረም እት 
ወዱ ጸንሐዉ። ሐቆ ቤት አተ እብ 
እንቲ ንቄሙ ወእብ እንተ ንቀሙ 
መደቲት ሐቆለ ወደው፡ እሙ እብ 
መስምሰ አምሴከ፡ እግለ እት ፍክረ 
ለዐርግ ወልትከሬ ለአምሰ ሰኣለት 
አግቡይ እት ቀፍር፡ “ስመዕ እያሱ 
ወልዬ፡ ሕነ ሬኤከ እለ ስሜተ ምስል 
ወቀየ ወግርመተ ላትትመሳኔ ሉለ 
ወለት አቡከ ሀይሌ እግል ንርከብ እከ 
ንትምኔ ህሌነ፡፡ አስክ እቅባለትከ እብ 
ደሐን ህዬ ሕነ ወትዳሌነ፡ ወህቶም 
ወትዳለው፡ ክምሰለ እግለ ኣምር 
ለህሌከ ምስል ዐቤኩም፡ ወሽንገልክም 
ሕልብዬ ወድራርዬ፡ እለ ንኢሽ ዐባይ 
ላተ ጀውሀረት ህዬ፡ ሉለት ክምሰል 
ስሜተ ትምኔቼ ገብአት ወትምኔት 
አቡከ፡ ሕነ ለፈቴናሀ ህዬ፡ እንታመ 
ኢተአብየ ትገብእ፡ ሽንሂትነ ሽንሂትከ 
ወትምኔትነ ክምሰልሀ ወልዬ ቀዳም 
ሰኔት” ቴሉ ክእብ ስምጠ ገብአት ምነ 
እት እክርርት እተ ለዐለት ዐራት። 

እያሱ ቤት እንዴ ኢለአቴ ዋልዴኑ 
እብ ክሱስ ሉለ ሚ ክምሰል ለሐስቦ 
ህለው አምር ቱ ለዐለ። መደቲት እት 
ለሐስብ ሐቆለ ጸንሐ፡ 

“ይመ” ቤለየ። ሐር ትም ቤለ።
 
“አሀ ውልዬ ወድሐላልዬ” ቴሉ። 

“አነ ሚ ገብእ እግል እበለኪ፡ 
እሲት ትቀርብ ወለ ሕት ወለት 
እም ወአብ፧ እሊ ሰኣል እሊ እግል 
ክልኢትኩም ቱ፡ አቡዬመ ሰመዐነ 
ህለ ምንዲ ገብእ” ቤለዮም ከበሊሶም 
እግል ልስመዕ አተንሰዮም።

እሙ “ቅርብ ላተ ወለት እም 
ትቀርብ እብ ሞላድ፡ ወክትፈት፡ ቤት 
ሑሀ ኢተአቴ ገብአት እንዴ ኢኮን፡
፡ ካልእመ እሲት ትቀርብ ሸሪከት 
ሐያት ሰበትተ፡፡ እሲት ህዬ እብ 
ነሰበ ወአደበ፡ ወግርመተ፡ ወእብ ክሉ 
መካልቀ ትሐርየ ናይ ክል ዶል በዐል 
መቅርሕከ ሰበት ተ። አዜ አነ ክምሰል 
ሕቼ እርእየ እግል ቲበለኒ አግቡይ 
ተሐዜ ኢተሀሌ፧” ቴሉ ከረዱ አስክ 
ትሰሜዕ ትም ትቤ ህታመ።

እያሱ በሊስ እሙ ሐቆ ሰምዐ፡ 
ክምእኒ ቤለየ፥ 

“ሉለ አነ ወህተ ክምሰል ውላድ 
እም፡ ወውላድ ዎሮት ርሕም፡ 
ፈነቲትመ ኢኮን መነቲት ንትርኤ 
ዐልነ ወህሌነ፡፡ እብሊ ሰበብ እሊ እንዴ 
ኢገብአ ኢተርፍ፡ አናመ እግል ህደየ 
እት ደሚርዬ ሓስቡ የአምር። አዜመ 
ሴንዳይቼ፡ መዓውነይቼ፡ መልሀይ 
ንእሼ፡ ሰበትተ እግል ህደየ ደሚርዬ 
ኢልትከበተ እግልዬ፡፡ ወኢትገብእ፡ 
ወጋብአት ኢኮን ወጻንሐት። ሽፈ 
ትግበእ እግል በዐል በክተ ወብሶተ፡፡ 
እግለ መስል ለሀበ፡ ወፈከ እት አምዕል 
ህዳየ፡ እት ዐድ ደሐን፡ ትትፈደዩ 
ምኒነ” በልሰ እተ ከትገላበበ፡ እብ 
አስኪቡኒ፡ ላለአሰምዕ ደሚር።

ማይ-ምኔ፡ ጅህድ እግል ዐቦት መንበሮ

ምዴርየት ማይ ምኔ እብ 17 
እዳራት ደዋሒ ወ75 ዐዶታት 
ለትአሰሰት ምዴርየትተ። እብ 
ምፍጋር ጸሓይ ምስል ምዴርየት 
ዐዲ ዃለ ትትሓደድ፡ እብ ቅብለት 
ምስል ምዴርየት ዐረዘ፡ እብ 
ምውዳቅ ጸሓይ ምስል ምዴርየት 
ሞልቂ ወእብ ግብለት ምስል 
ደውለት አቶብየ ትትሓደድ። 
ብዝሔ ሸዕበ እብ ዓይለት 14,656 
ወእብ አፍራድ 61,816 በጽሕ። 
ለበዝሐ ሸዐብ እለ ምዴርየት እብ 
ርዕዮ ወሐርስ ለልትናበርቱ። ስለስ 
ቀውምየት ህዬ ከምክም። ቀውምየት 
ትግርኘ ለበዝሐት ዲብ ገብእ አሰረ 
ትግሬ ወሐቆ ሳሆ ነቡረ። ኩሉ 
ሸዐብ እለ ምዴርየት ህዬ ሑዳም 
ዲብ ትጃረት ለልትፈረሮ እንዴ 
ሐደግከ ለበዝሐ ሐርስ ወርዕዮ ዲቡ 
ለልትፈረርቱ። እለ ምዴርየት እለ 
እብ መካሪት አርደ ዶል ትትርኤ 
ህዬ ብዙሕ እግል ሐርስ ውጢት 
ኢኮን። እግልሚ አድብር ወዐነክል 
ለበዝሐ ዲበተ። ሰበት እሊ ሸዐብ እለ 
ምዴርየት ብዙሕ ጅህድ እት ወዴቱ 
ልትናበር ለህለ። ፈድል ጅህዱ ህዬ 
ምን ሰነት ዲብ ሰነት ሐያቱ እት 
መርሕ ልትናበር ህለ። ለከድመ 
ህዬ እግል ልርከብ ቀድር ወብዙሕ 
ጅህድ ለኢወደ ህዬ ሕጉዝ ነብር። 
ልብል ሌተናል ኮሎኔል አብርሃም 
ሀይሌ።

መናበረት ሸዐብ እግል ትስኔ 
እብ ደረጀት ሕኩመት ለትጸበጠ 
በራምጅ ህዬ ሚ ክም መስል እት 
ወድሕ፡ እትለ ለሐልፈት ሰነት ሌጠ 
ዲብ ባካት እለ ሽብህ መዲነት ማይ 
ምኔ ስለስ ከዛን እንዴ ትሸቀ ሸዐብ 
ምኑ ማይ ነዲፍ እግል ልስቴ ዲብ 
መዲነት ማይ ለትሃይብ ባስከት 
ትሸቄ ህሌት። ዲብ ሙስተቅበል 
ህዬ እለ ሽብህ መዲነት ማይ ክም 
ረክበት ለትዐቤቡ ስታትቱ ጽቡጥ 

ለተናል ኮነሬል ኣብርሃም ሃይለ

ሙሰውር፦ ኣቤል በረከት

እተ ለሐልፈ ወክድ 
አስክ አቅሊም ግብለት ምዴርየት 
ማይ-ምኔ እንዴ ተሐረክነ: እትሊ 
ወክድ እሊ ዲበ ምዴርየት 
ልትሰልርገል ለህለ ነሻጣት 
እግል ንድሌ እግል ሌተናል 
ኮሎኔል አብርሃም ሀይሌ፡ ሙዲር 
ምዴርየት ማይ ምኔ ስኡላም 
ዐልነ። ምኑ ለረከብናሀ ሐብሬ 
ህዬ ዲብ እለ ጥብዐት ናይ ዮም 
እግል ንቀድመ እግልኩምቱ 
ቅራአት በኪተት።

ለህለ። እግልሚ ዲብ ባክ እለ 
መዲነት ለህለየ ዐዶታት ምስ’ለ 
ከደማት እግል ልርከበ ሰበትቱ 
ህተን መ እግል ልዕበያቱ። እብሊ 
ህዬ ብዙሕ ተጠውር ወእስትቅራር 
እግል ለሃሌቱ። ሸዐብ ነዲፍ ማይ 
ሲቶ እግል ልርከብ ህዬ ጅህድ 
ትሩድ ገብእ ህለ።

ብዕድ አግቡይ ወጽርግያታት 
ልትከደም ህለ ክም መሰል ገበይ አስክ 
ዐዲ ጎልቦ ትሸቄ ህሌት ዲበ ለሐልፈ 
ወክድ አስክ ዐዲ ጎልቦ ገበይ እንዴ 
ትሸቄት መኪነት እግል ትብጽሖም 
ለገብአት ሳእየት የዐለት። እትለን 
ክልኤ ሰነት ላኪን ገበይ እንዴ ትሸቄ 
ከደማት እጅትማዕየት እግል ልርከቦ 
ቃድራም ህለው። እምበል እለ ዐድ 
እለ ለብዕድ እዳራት ደዋሒመ 
መካይን ክም አትያሁ ጋብእ ህለ። 
ለንዙም ከጥ ህዬ ምን ዐዲ ዃለ 
ለመጽእ ህለ እብሊ ከጥ እሊ ክል 
አምዕል ሐቴ አተቡስ ምን ዐዲ 
ዃለ ወሐቴ አተቡስ ምን መንደፈረ 
ለመጽአ ህለየ። ሰበት እሊ ምስል 
ብዕድ ተአትራእዩ እት ህሌከ ደሐን 
ህሌነ እግል ልትበሀል ልትቀደር። 
እሊ ከጥ ጽርግያ እሊ ናይ ትርበት 
ቱ ክልዶል ህዬ እብ ሸዐብ ክል 
መንጠቀት አካነ እንዴ አመረት 
ትትፈረር እቱ ወትከድሙ እብሊ 
ህዬ ብዙሕ ሰኒ ምንመ ኢገብእ ዲብ 
ደሐን ደረጀት ህለ።

እሊ ካድም እሊ እብ ፍንቱይ 
ናይ ከዛናት ሰልፍ ሸዐብ ነዲፍ ማይ 
ሲቶ ክም ረክብ አድመኖቱ። ክም 
ካልኣይ ሐን አርድ ለህለ ማይ እግል 
ረዘቆት ቱ፡፡ “እትሊ ሐን ከዛናት  
አርድ  ርሒብ  ምንመ ኢሀለ፡ 
ዳርቃታት ንኣይሽ ናይ አግመሎት 
ጸገም ላቱ ገብእ ሀለ። እሊ ህዬ 
ጀራዲን ኮማት ልትበሀል። በዲር 
መ ልትሐረስ ዐለ አዜ ህዬ ምስል 
ውጁድ ማይ እብ ለትወቀለት እግል 
ልትነፍዖ እቡቱ። ክም ሐመሊት፡ 
ጠማጥም፡ በሰል፡ ወገሌ ሑዳይ ክም 
ጌሶ ለመስል ዘርኦ እቱ ህለው። ዲብ 
ሐያቶም ህዬ ተቅዪር ረአው፡ እግል 
ዓይለቶም ቅዛእ እንዴ ወጀደው 
ሑድ-ሑድ እት ለአዘቡ ልትነፍዖ 
ህለው” ልብል ሌተናል ኮሎኔል 
አብርሃም ሀይሌ።

ፊራሮ ኬወ ዐማር እበ ገንሕ 
ህዬ፡ ዲብ ወክድ ሐጋይ ሸዐብ 
እብ መጃምዕ እንዴ ትነዘመ 

ዲብ  ባካቱ ዲብ ነዲቅ አሽረዐት 
ወአክረት ከድም፡ ከምሰልሁመ እት 
አትሳናይ ጽርግየ  ልትፈረር። እሊ 
ህዬ እብ ተብጊሰት ሸዐብ ወእዳረቱ 
ገብእ ለህላቱ። እግሉ ዝያድ እግል 
አትናያት ዲበ ለሐልፈ ሐጋይ እክል 
እንዴ ሀብከ አሽቀዮትመ ዐለ፡ ዲብ 
እሊ ወክድ እሊ ላኪን ባጥር ህለ። 
“ነቲጀት እሊ ሽቅል እሊ ህዬ እብ 
ጀሀት ሐቴ ዐድከ ተአገምል ወእበ 
ካልእ እግል ርሕከ ድራር ለትረክብ 
ምኑ ካድም ሰበትቱ፡ አዜ ባጥር ህለ 
እንዲኢኮን ሀደፉ ወመክሰቡ እንዴ 
ረኤነ ሸዐብነ ወእዳረትነ ለንሐዝዩቱ” 
ልብል።

መአሰሳት ከደማት እጅትማዕየት 
እትሊ ወክድ እሊ ለህለ ትሩድ 
ወድዒፍ ጃንቡ እት ወደሕ ሌተናል 
ኮሎኔል አብርሃም ሀይሌ፡ ክእነ 
ልብል፡ “እምበል መሻክል ናይ ማይ 
ዲብ እለ ምዴርየት ኩሉ መአሰሳት 
ከደማት እጅትማዕየት ህለ። ጽሩይ 
ማይ ሲቶ ዲብ አርባዕ እዳረት 
ደዋሒ ሌጣቱ ለህለ፡ ለተርፈ ካፊ 
ነዲፍ ማይ እግል ልርከብ ቃድር 
ኢህላኒ። ምን መሓዛት ወዓያን ዲብ 
ባካቱ ለህለ ቱ ለልትነፋዕ። ሕነ፡ 
እለ እንዴ  እንዴ ሓልፈቱ ማይ 
ጽሩይ  እግል ልስቴቱ ለነሐዜ። 
ምናተ ለመካሪት ናይ እለ ምዴርየት 
አድብር ዐባዪ ሰበትቱ ወለ ዐዶታት 
ዲብ አድብር ሰበት ህለ ወለ እብ 
ዲሪል እንዴ ሐፈርከ ብዙሕ ጀርቤ 
ምንመ ገብአ ማይ እግል  ልትረከብ 
ኢቀድረ። ሰበት እሊ ለሸዐብ ቱ 
ዲብ አርድ ናይ ማይ እግል ሊጊስ 
ለህሌት እሉ። ከደማት ዓፍየት 
ግሩም ህለ ሰለስ ዕያደት ወሐቴ 
መርከዝ ዓፍየት ህለ ምስል ብዝሔ 
ሸዐብ ላኪን ካፊ ኢህላኒ። እንዴ 
ጠለብነ ህዬ እግል ልትወሰክ እግልነ 

ዲብ ሳእየት ህሌነ።”
ምን ጀሀት ተዕሊም፡ ዲብ ኩሉ 

እዳራት ደዋሒ መዳርስ ህለ። 
መድረሰት ለኢአለቡ ኢህላኒ።  
ምስለ ብዝሔ መዳርስ ለህለው  
ደረሳመ ብዝሓምቶም። ከእብሊ ናይ 
ተዕሊም መሻክል ኢህለ። ምስል ሪም 
ምድር ዲብ ባካቶም ናይ ምግባት 
ደረጀት ወካልኣይ ደረጀት እግል 
ልግባእ እግሎም ለጣልቦ እዳራት 
ደዋሒ እግል ለሀሉ ቀድሮ፡ ዲብ 
ሙስተቅበል ህዬ ምስል መቅድረት 
ምዴርየት ወኣቅሊም ለልትርኤቱ። 
ዲብ እለን ክልኤ ሰነት ህዬ 
መአንብታይት ለዐለየ መዳርስ ዲብ 
ምግባይ ደረጀት 6ይ ፈስል ወምኑ 
ወለዐል ለትከሰተ እግለን ዐዲ ቀጢነ፡ 
ዐዲ ዘርአማርያም፡ ሐዲሽ ዐዲ፡ ዐዲ 
ማይበቶት እለን ሰለስ ራብዓይተን 
ህዬ ዲብ ዐዲ በሓይላይ ለህሌት፡ 
ዲብ ምግባይ ደረጀት ዓብያት 
ህለየ። ካልኣይት ደረጀት ህዬ ክልኤ 
ህለየ፡ ሐቴ ዲብ ዐዲ ናለ ወሐቴ 
ዲብ ሽብህ መዲነት ማይ ምኔ። 
ሰበት እሊ ብዙሕ  መሕገዝ መዳርስ  
ኢሀለ።

ምን ከደማት ካህረበት፡ እትለ 
ዐድ ሐቴ ጅነኔተር ህሌት፡ ህታመ 
ትራንስፎርመር አለባኒ። ሰበት እሊ 
ኢሀለዮት ትራስፎርመር ወዐዳዳት 
መሻክል ጋብእ ሀለ። እብሊ ምነ 
ለትሸቄ እቱ ለኢትሸቄ እቱ ወክድ 
በዝሕ። አዜ ህዬ ረአሰ-ቀደም 
ባጥረት ህሌት። ናይ ዐዲ-ሃሎ እንዴ 
መጽአው ረአወ ላኪን አስክ እለ  
እግል ለአስንወ ቃድራም ኢሀለው። 
“ለሸዋርዕ እብ ጣቀት ጸሓይ (ሶላር) 
በርህ ሀለ፡ ሸዐብ ምን ጣቀት ከህረበት 
እግል ልትነፋዕ እቡ ለወጅቡ 
ከደማት ክም መገጎታት ወብዕድ 
እግል ልርከብ ላኪን ቃድር ኢሀለ። 

ምስል መንዕ ናይ ዕጨይ ወፈሓም 
ህዬ ለመሕገዝ እት ከህረበት ዝያድ 
ዓቢ ሀለ” ሀዬ ልብል።

ዶር ሸዐብ እት ራዐዮት 
ለጸንሐ ወሐዲስ መአሰሳት ከደማት 
እጅትማዕየት ዲብ ሸረሕ ሌተናል 
ኮሎኔል አብርሃም ሀይሌ፦ “መዳርስ 
እት ረአስለ ለዐለ ብዙሕ እብ ሸዐብ 
ልትበኔ ሀለ፡፡ እግልሚ መድረሰት 
ለዐለ እግለን ወለ ጸበ ዲበን ወስኮ 
እቱ እንዴ ትበህለው ሙሃንድስ 
ልትለአክ ወእንዴ ከጠጠው 
ለህዩቦም። ሸዐብ ህዬ ልጃን እንዴ 
ወደ ምን ለነአሸት አስክለ ዐቤት 
ኖሱ እንዴ አትፋገረ ሸቄ። ክም 
መሰል ማይ ገርዞ አዜ ሳምናይ 
ፈስል ክሱት እግለ ለህለ ሰበት 
ሸቄት ቱ። ዐዲ መርኦ  አርባዕ - 
ሐምስ ፈስል ሻቅየት ህሌት። ዘርአ 
ማርያም ሐምስ ፈስል ሻቅየት 
ሀሌት፡ አዜመ እግል ትወስክ ቱ። 
ዐዲ ቀጢነ ህዬ ሱስ- ሰቦዕ ፈስል 
ሻቅያም ህለው ወሳምናይ ፈስል 
እግል ለአድርሶ ቃድራም ህለው። 
ሰበት እሊ ለበዝሐየ እዳራት 
ደዋይሕ ሻቅያት ህለየ ወለተርፈየ 
አሰረን ጻብጣት ህለየ። ሕኔት ጾር 
ሕኩመት ሌጠ ገብእ ሸዐብ ዲብ 
ረአስለ ለዐለ አፍሱል እንዴ ወሰከ 
መዳርሱ ክም ለዓቤ ገብእ ህለ። 
ምናተ እለ ተብጊሰት እለ እብ 
ለትወቀለት እግል ኢተአተላሌ 
መጋዴዕ እስምንት ወብዕድ መዋድ 
ሰበት ህለ፡ እሊ ሐል ለሐዜ ሀለ።”

እትለ ሰነት እለ እብ አሳስ ቀራር 
ውዛረት ተዕሊም ዲብ ኩሉ ዐዶታት 
አግሩዝ ዲብ አፍያቶም ረውዳት 
እግል ልርከቦ እግል ልትሸቄቡ 
እስትብዱይ ህለ። ምዴርየት ማይ-
ምኔ መ ሙደርሲን እንዴ ሐሬት 
ወለአከት ክም ለኣቀብለ ገብአ 
ወእግለ አግሩዝ ክም መድረሰት 
ለገብእ ህዬ ዲብ ገሌ ናይ አፍራድ 
ድቡእ ለዐለ አብያት ወዲብ ገሌ 
ዳሳት እብ ሸዐብ እንዴ ትሸቀ 
ክም ለአሰብዴ ጋብእ ህለ። ዲብ 
ሙስተቅበል ህዬ እሊመ እብ 
መሻረከት ሸዐብ ወሕኩመት እግል 
ልትሸቄ ክምቱ ሌተናል ኮሎኔል 
አብርሃም ሀይሌ ወዴሕ። “ለብዕድ 
መኣሰሳት ሃይበት ከደማት ህዬ እብ 
ሸዐብ መራዐይት ምንመ ትገብእ 
እግሉ፡ ብዙሕ ስኒን ዋዲ ሰበት ህለ 
እብ ደረጀት ሕኩመት እግል ልስኔ 
ለትሐዜ ሀለ” እት  ልብል ህግያሁ 
ለአተምም።

መሐመድ እድሪስ

ድጌ ሰውረት

 ሰውራይት ሳሕል ድጌነ
 ተአትባግስ አዳመ እት ክሉ 

አርካን ወጠነ 
 ሳሕል ድጌነ እለ ዐባይ ሳትርነ
 ዎሮት ኢደብለ አሳስ ናይ 

ሰውረትነ
 ዔማት ዐገል…

 ደማነት ሰርገል ሳሕል፡ ገለብ 
ናይ ዝሉማም…

 እስቲፋኖስ አብርሃም - ዘማች እስቲፋኖስ አብርሃም - ዘማች 
(1979)(1979)

ዲብ ካልኣይ ሰር 20 ዘበን፡ 
ዲብ ድዋራት ብዞሕ ዐለም ድድ 
መስተዕምረት ወጬቅጠት ተናዚም 
ለቀንጸ፡ ጀላብ ሕርየት ወጠን 
ወመሕበራይ ዐድል ለትጋደለ 
ሰውሮታት ብዞሕ ወሐረካት 
ተሕሪር ትረአው። እሊ ሐረካት 
እሊ ለሰሩ እብ ገበይ ሰላም 
ወስያሰት፡ እብ እድራብ ሸዐብ 
ወእንግላብ ዐስከሪ ሀደፎም እግል 
ለአስብቶ ለናደለው፡ ብዕዳም ህዬ፡ 
እግል ጀላብ ሕርየት ወጠን ወእግለ 
ለጸንሐ አንዝመት ግንዳብ እንዴ 
ቀየርከ ንዛም ዓድል እግል አሰሶት 
ግድለ ስለሕ ለአትጋየሰው ዐለው። 
ገቢል ኤረትርየ እብ ዋይዲብ 
ድወል ድቁባት ለትከልአዩ መሲር 
ቀራር ኖሱ ጀላብ እግል ለአስብት፡ 
ዲብ መደት ሰልፍ እብ ገበይ ሰላም 
ግድለ ስያሰት ምንመ አትበገሰ እብ 
ሒለት ወእብ ደቅጥ ለትሰረረት እብ 
ዐገል ወገበይ ለበልሰ እቱ አለቡ። 
ሰበት እሊ፡ ለዐለ እግሉ ሕርያን 
ግድለ ስለሕ ሰበት ዐለ፡ ዲብ 1961 
እብ እስትሽሃድ ሕርየቱ እግል 
ለአስብት ግድለ ስለሕ አንበተ።

ዲብ ዐለምነ ሐርብ ጀላብ 
ሕርየት ለአትጋየሰው ሰውራታት፡ 
ለተዐደዉ ተእሪክ፡ ለዋጅሀዮም 
መታክል፡ ለተብዐዉ ስያስያይ 
ወዐስከርያይ ስትራተጂታት ልግበእ 
ወለአምጸአዉ ናይ መሕበራይ፡ 
እቅትሳድያይ ወዓዳት ተቅዪር 
ብዞሕ አድሕድ ለሸብህ ጋራት 

ድጌ ሰውረት እበ አርእስ 
እት ሰነት 2016 እብ ለትከተበ 
ክታብ ታሪክ፡ ድጌ ሰውረት ሚቱ 
ወእብ ፍንቱይ ድጌ ሰውረት 
ኤረትርየ ዲብ ንዳል ተሕሪር 
ሚ ዶር ዐለ እሉ፡ እብ ኬትባይ 
ሄኖክ ተስፋብሩኽ ምነ ትከተበ 
ጽበጥ እግል ዮም 1ይ ክፈሉ 
እግል ንርኤ 

ህለ። ምናተ፡ ክሉ ግድለ ሰውረት 
ዎሮት ከናዩ ጠባዬዕ ወተጃርብ ዐለ 
እግሉ። ሰውረት ሲን እበ “ሄራር 
ረዪም” እንዴ ትበህለ ለልትሰሜ 
እስትራተጅያይ እንስሓብ ወዲብ 
ዮናን ለበኔቱ ሰውርያይ ሕጌ 
ሰውረት ወለአትጋየሰቱ ለሬመ 
ሐርብ ዝያደት ትትአመር። ሰውረት 
ቬትናም እበ ሒለት አሜሪከ 
ለድቅብት እግል ትፍለል ዲብ 
ሐንቴ ምድር ለሸቄቱ ለለአትዐጅብ 
ብንየት ትሕትየት ወእበ ዲብ ድበዕ 
ሻፍቅ ለበኔቱ “ሆ ቺ መንህ” 
ለልትበሀል ናይ ሴፈ ወጽበጥ ኸጥ 
(saupply line) ትትአመር። 
ሰውረት ኩበ እበ ዐውቴ ሻፍገት 
ናይለ ሰውረት ለአከደ ስትራተጂ 
ፎኮ ትትፈቀድ።

ዎሮት ምነ አግደ ወፍንቱይ 
ተኣምርተ ሰውረት ኤረትርየ፡ 
ጀብሀት ሸዕብየት ተሕሪር ኤረትርየ 
ለተብዐቱ ዲብ መጃል እቅትሳድ 
“መተንካብ እት ኖስ”፡ ዲብ መጃል 
ዐስከሪ “እግል አባይ እብ መንዱቁ 
ወጠልገቱ ለልብል ስትራተጂ 
ፍንቱይ ቱ። እሊ እግል አከዶት 
ጀብሀት ሸዕብየት ዲብ ድጌሀ ሳሕል 
ለበኔቱ አድብር ረዪም እንዴ ተዐሮረ 
እግል ገቢል ወሰውረት ክድመት 
ለሀይብ ለዐለ ናይ መዋሰላት 
ብንየት ትሕትየት፡ ዲብ ሐንቴ 
ምድር ለትበነው እግል መጣልብ 
ሰውረት ወገቢል ለለአተሞት 
መሳኔዕ ወፋብሪካታት፡ ዐመልያት 
ድቁብ ለገብእ እቱ መስተሽፋያት፡ 
እግል ስያስያይ ወዐስከርያይ 
ወራታት ለለአትመቃሬሕ መካትብ 
ወሸበካት እትሳላት፡ ደባባት 
ወመካይን ወለትፈናተ አስልሐት 
ክቡድ ለሰኔ እቱ፡ እብ መቅደረት 
ኖስ ፍጥር ወስናዐት ለገብእ እቱ 
ጋራጃት፡ ናይ ሐጺን ወናይ ዕጨይ 
መአሰሳት ወእሉ ለመስል፡ ዲብ 
ብዞሕ ሰውራታት ለኢትርአ ሰበት 
ቱ እግል ሰውረት ኤረትርየ ፍንቲት 
ወድየ። ለእሙር መትመራምራይ 
ተእሪክ ወስያሰት ወድ ተንዛንየ 
ዐብዱርሕማን መሐመድ ባቡ፡ ዲብ 
ሳሕል ገብእ ለዐለ ወራታት ድጌ 
ሰውረት ክምሰል ረአ፡ እብ ክትር 
መትዐጃብ፡ “መስተቅበል አፍሪቀ 
ዲብ ከደን ኤረትርየ ርኤክዉ፡” እት 
ልብል ተሃገ።

ክምሰል ክሉ ሰውራታት፡ ሰውረት 
ኤረትርየ ምን ቀዳመ ጥውርት እት 
እንተ ኢትወለደት። ዲብለ ሐሬ 
ለበጽሐተ ደረጀት ተጠውር እግል 
ትብጸሕ ረዪም ወለተሐባለከ ናይ 
ጅወ ግድለ አትጋየሰት። ግድለ 
ስለሕ ለአነብት እት ህለ ለሑዳም 
ምሔርበት ቀዳምያም እብ ሐርብ 
ዐሳባት ህጁማት እንዴ ወደው 
ለሓርቦ ዐለው። እብሊ ጅሩብ ዐገል 
ለትጀረበው ዐመልያት ዐስከርየት 
ሰውረት እግል ትትአመር፡ ሰዳይት 
ገቢል እግል ትርከብ ወሸባባት 
ዲብ ግድለ እግል ልትሓበሮ ዶር 
ዐቢ አውፈው። ሰውረት ኤረትርየ 
ተአሲረ እት ለዐቤ ወልትደቀብ 
ክምሰል ጌሰ ወብዝሔ ናይለ እት 
ሰውረት ለፈግሮ ሸባብ ክምሰል 
ዜደ፡ እተ ወቅት ለሀይ ለዐለው 
ሜርሐት ጀብሀት ተሕሪር ምስል 
ዐቦት ሰውረት እግል ልሄርር 
ለቀድር ስያስያይ ወእቅትሳድያይ 
ስትራተጅየት ወሜርሒት ራትዐት 
እግል ለአጠውሮ ኢቀድረው። 
እብ ድድ እሊ ሜርሐት ጀብሀት 
ተሕሪር ዲብ ክፍለት 1960ታት 
ለአሰሰዉ መናጥቅ ዲብ ምሔርበት 

ሽዑር እንክርየት ወደያናት እንዴ 
አስበቀ፡ እግል አተላላይ ሰውረት 
ዲብ ብቆት ከረዩ። እሊ ነዋቅስ 
እሊ እበ አቶብየ ዲብ ሰነት 1967 
ለአትጋየሰቱ ፊራሮ አንደፎት ምድር 
(scorched earth campaign) 
መታክል ሳደፈዩ። ፊራሮ አንደፎት 
ምድር ምሔርበት እግል አብደዮት 
ደገጊት እግል አንደዶት ወገቢል 
እብ መትዳጋን ገብእ ለዐለ ፊራሮ 
ዐስከርየት ቱ። ክእነ ለመስል ፊራሮ 
ለበዝሐ ወቅት እግል ልትሰርገል 
ለቀድር ለሰውረት እግል ምድር 
ሕሩር ወገቢል እግል ትዳፌዕ 
ሐቆ ኢትቀድር ቱ። ለናይ ሰነት 
1967 ፊራሮ አቶብዪን ህዬ፡ ዲብ 
ሰውረት ኤረትርየ ለዐለ መጋዴዕ 
እንዴ አንተሀዝከ ደገጊት ብዞሕ 
ሰበት ነደ ወትደመረ ዐስሮታት 
ኣላፍ ኤረትርዪን እግል ልልጅኦ 
ሰበብ ገብአ። ለፊራሮ ለከልቀዩ 
ዐስከርያይ ወእቅትሳድያይ መታክል 
ወአዝመት እግል ሳረዮት ህዬ፡ ዲብ 
ቀበት ምሔርበት ጀብሀት ተሕሪር 
ናይ ተስዬሕ ወአርትዖት ሐረካት 
ቀንጸ።

 እሊ ዲብ ደነግብ 1960ታት 

ለገብአ ናይ ተስዬሕ ሐረካት፡ 
መራሕል ረዪም እንዴ ሐልፈ 
ዲብለ ተንዚም ተቃዪር አስነዮት 
ምንመ አምጽአ፡ አሳስ ለቡ 
ዲሞቅራጥያይ ተቅዪር ዲብ 
አምጽኦት ላተ ኢትዐወተ። ተቅዪር 
እግል አምጽኦት ዲብ ሙእተመር 
አዶብሐ ለተሐሬት ቅያደት ዓመ 
እግል ኖሰ ድድ ተቅዪር ሰበት 
በጥረት ዲብ ቀበት ጀብሀት 
ተሕሪት ምን ሐዲስ መቃወመት 
ቀንጸት። ዲብ ክእነ ለመስል ቴለል፡ 
‘ዲብ ቀበት ጀብሀት ተሕሪር እንዴ 
ገብአከ ዲሞቅራጥያይ ተቅዪር 
እግል ተአምጽእ ኢልትቀደር፡’ 
እንዴ ቤለው ለአምነው ምሔርበት 

ምነ ተንዚም እንዴ ትፈንተው 
ዎሮት ከእብ እንክሩ ግድለ ጀላብ 
እግል ለአተላሌ አግቡይ አናደ። 
እሎም ምሔርበት እጅትምዓት እት 
ወዱ ወአዋጃት እት ለአፈግሮ ምን 
ጀብሀት ተሕሪር ክምሰል ትፈንተው 
አትአመረው። 

ቅዋት ሸዕብየት ተሕሪር 
ኤረትርየ (ሐሬ ጀብሀት ሸዕብየት 
ተሕሪር ኤረትርየ) ፍገሪት ናይ 
ስለስ ምን ጀብሀት ተሕሪር እንዴ 
ትፈንተው፡ ዎሮት ከእብ እንክሩ 
ግድለ እግል ለአተላሌ ለትበገሰ 
ሐሽምት ተ። እሎም ቅዋት ውሕደት 
እንዴ ከልቀው ዎሮት ተንዚም 
እንዴ ኢልአስሶ እግሎም ወእግለ 
ሐሬ ድጌ ሰውረት ለገብአ ሳሕል 
ለልአትራክብ ዎሮት ተእሪካይ ኸጥ 
ሳደፈ።

ዲብ ቀበት ጀብሀት ተሕሪር 
ድድ ቅያደት ዓመ ክምሰል ቀንጸት 
ወፍንቲት ክምሰል መጽአት፡ 
ለቅያደት መሻክል ዓም እግል 
ሳረዮት ድንጉር ለዐለ ሙእተመር 
እግል ተአትጋይስ ትሳስዔት። እብ 
አሳስ እሊ ጀብሀት ተሕሪር አወላይ 

እብ ደረጀት ወጠን ለልትአመር 
መእተመረ ምን ዮም 14 አክቶበር 
አስክ 16 ኖቨምበር 1971 ወዴቱ። 
ለዲብ ሜርሒት ወበርናምጅ ናይለ 
ተንዚም ተቅዪር ለወደ ሙእተመር፡ 
እብ ክሱስለ ትፈንተው እንክራት 
ዲበ አፍገረዩ ቀራር፡ “ሜዳን 
ኤረትርየ ምን ዎሮት ተንዚም 
ወለዐል ክምሰል ኢረፌዕ’ እንዴ 
ሸርሐ፡ ለፍንቱያም ለዐለው 
ምሔርበት ዲብ ጀብሀት ተሕሪር 
እግል ለአቅብሎ፡ ‘ሐቆ ይአቅበለው 
ህዬ ደሐን ወደማነት ሰውረት እግል 
አከዶት ምስዳር እግል ትትነሰእ 
እቶም’ ሐደደ። እሊ ቀራር እሊ 
ሰበብ ናይለ ሐሬ እግል መደት 
ሰለስ ሰነት ዲብ ሜዳን ኤረትርየ 
ለአተላለ ሐርብ አሕድ ገብአ። 

እብ አሳስ ቀራር ሜርሒት 
ጀብሀት ተሕሪር ኤረትርየ፡ ዲብ 
ፈብርዋሪ ወማርስ 1972 እግለ ምን 
ጀብሀት ተሕሪር ለትፈንተየ ወሐሬ 
እንዴ ተሓበረየ እግል ቅዋት ሸዕብየ 
ለአሰሰየ ሰለስ ሐሽምት በህለት፡ 
አወላይ ወካልኣይ እንክር ቅዋት 
ሸዕብየ ወቅዋት ሕርየት ኤረትርየ 
(ዖበል) እግል ደመሮት ህጁማት 
እግል ልግበእ ክምሰል አንበተ፡ 
እሎም ሰለስ ሐሽም መስከብ ደማነት 
እግል ልርከቦ እንዴ ትከምከመው 
አስክ ቅብለት ሳሕል ትበገሰው። 
ሐርብ አድሕድ እንዴ ገብእ ህዬ 
ለሰለስ ሐሽም እግል ለአተሕዶ እብ 
ትሉሉይ ዐመልያት ስያሰት ገብእ 
ዐለ። ዐመልያት ውሕደት ናይ 
እሎም ሰለስ ሐሽም እግል ሰርገሎት 
ምነ ገብእ ለዐለ ዐባዪ መዋጅሃት 
ዎሮት እጅትመዕ ግሂተብ ቱ። እሊ 
እጅትመዕ እሊ ምን ዮም 16-28 
ኖቨምበር 1972 ዲብ ግሂተብ 
ለትሰገለ እጅትመዕ እት ትገብእ፡ 
ናይ ሕበር ለጅነት መመቅርሓይት 
እንዴ ተሐሬት ውሕደት ለትገብእ 
እቱ ወቅት ተሐደደ። ዲብ ሐንቴ 
መጃል ዐስከርየት ለልብል አርእስ 
እሊ ለተሌ አፍካር አቅረበ።

‘ዐመልያት ዐስከርየትነ፡ እግል 
ዶሉ ምድር ሐረሮት ዲብለ ትብል 
ስትራተጅየት ለተአሰሰ እት ገብእ፡ 
እግል ዶሉ ለምስል መንበረትነ 
ለልትዋፈቅ ወልትመሳኔ፡ እንዴ 
ሐደርነ እግል ነአማድድ ዲቡ 
ለእንቀድር ምድር ቅብለት ሳሕል 
ቱ።’

              ልተላሌ              ልተላሌ... መድረሰት ኪነትመድረሰት ኪነት

መጥበዐትመጥበዐት

መስናዕ ሽዳመስናዕ ሽዳ

እብ ጀሀት ድማን አው ቅብለት 
ለውቁል ሮረ ሻከ ወግሬት ልትረኤ። 
እብ ጀሀት ቅብለት ምፍጋር ጸሓይ 
ምን መርበይ ሕሊል ዐንሰበት ህዬ 
ለእሙር ወስሙይ ምን ጠረፍ እት 
ጠረፍ ዐስሮታት ኪሎሚተራት 
ለልትመደድ ሮረ ሐባብመ እብለ 
ህሌኮ ልብል ለህለ እት መስል 
ምን ቅብላት ዲብ ሸንን ልትረኤ። 
ለምስልዬ እተ ላንድክሩዘር 
ለዐለው ስስሌማን ተፈሪ፡ ፋጥነ 
ወዳንኤል ህዬ ክሉ መካሪተ ምድር 
ሐብሮም ሰበት ዐልኮ። ዲብ ሮሪብ 
እንረኩበት እንዴ ገብአከ ለአስክ 
ነቅፈ ለአሸብብ ሮረ ሐባብ ወአስክ 
አቅርደት ለለርኤ ደርብ ሰለ 
ምስል ዶል ጨምሮም እት ሐቴ 
አካን ዲብ እንተ ነቅፈ ወአቅርደት 
ትርኤ ህሌከ በህለት ቱ።

እትሊ ዝያደት ለዐጅቤነ 
ወዝያደት ሰእየት ለሀቤነ ላኪን ለዲብ 
ክል ደብር ውቱድ ለህለ ታወራት 
ወመትመዳድ ሸበከት እትሳላት 
ሞባይልተ። ምን ከረን አስክ አስነደ 

ነአቴ ህዬ እት አካናት ሕዱድ 
ለትሰረረተ ለዲብ ሰለስ መኪነት 
ኩፉላም ለዐልነ አንፋር ወዛረት 
እዕላም ዲብ ሕድ ዲብ ነአተስልቱ 
እንሳፍር ለዐልነ። እሊ ህዬ ዎሮ 
ምነ እሻረት ዐቦት ወተጠውር እብ 
ፈድል ረቢ ወሕርየት ለትረከበ 
ሰበት ቱ፡ ለታርፈት ህሌት ትምኔት 
ክምሰለ አሰልፍ ለእምቤለ ሽቅየት 
ገበይ ከረን አስማጥ ተ። እሊ ህዬ 
ትምኔት ወምራድ ስካን አስማጥ 
ወሰልዐ ወክሉ እብለ ስከት እለ 
ኬን ወእንሰር ለሳፍር ምዋጥንተ። 

ምስልዬ ዲበ ላንድ ክሩዘር 
ለዐለው ጅማዕቼ ወእብ ፍንቲት 
ፋጥነ እስማዒል ላተ ሰኣለ እበ ገበይ 
ለግምጪት ታበት ዐሰርቴ ዐለት። 
እበጽሐናሀ ዲብ ትብል ህዬ እብ 
ሰኣላት ፈርግ ወሌለ ከልአተኒ። 
እንረኩበት እንዴ ሐለፍነ ህዬ 
እንጮጨሓይ ናይለ እብ መሸንገል 
ሮረ እሮተ ተአድሮሬ ለዐለ ዲበ 
መዓዲት ወእብ ፍንቱይ ሮረ ሻከ 
ወግሬት ልትረኤ ዐለ። ለአብረት 
ክሉ ዐዝለት ምሴ ባልስ እት እንቱ 
አክራን ከራክሬታት ዲብ ነአተንሴ 

ህዬ እብ ስጋደት ተበት ዐሰርቴ 
አድሮሬነ። አሰልፍ እብ ጀሀት 
ድማንነ ለህለ ሐሴ አው ኦስ ክምሰል 
ረአ ስሌማን ዑስማን ዐቤ “ዳንኤል 
ሽውየ ሸንከት ድገለብ ትጸገዕ እት 
አስመረ አጀኒት ሓድጋም ህሌነ” 
ዲብ ልብል አሰሐቄነ። 

እግለ ዲብ ሕግስ ተበት ዐሰርቴ 
ለህሌት ወዲብ ተጠውር ተሳድር 
ለህለ ድጌ ሸጋሊ አው ዋንኪ ዲብ 
ነአቀምት ህዬ እበ ልዉሊት ስከት 
ድማን ወድገለብ ዲብ ነአሳልል 
ምን ንቅረተ ደብር ዲብ ሕስግለ 
ደብር ትከሬነ። አቅብር ማንሹ 
ወማርዩ ድገለብነ ወድጌ ዋንኪ 
ድማንነ እንዴ አትሌነ እበ ሕሊል 
ቃብል ተዐዴነ። ጸሓይመ ግረ 
እለ ለበዝሐ ክፋለ እበ ውቁል 
ሮረ እሮተ እንዴ ተሐበዐ ምድር 
ዲብ ለዐወድውድ ገይስ ዐለ። 
ለቀደምነ ሓልፈት ዐለት መኪነት 
ዲብ ባካት ሸጋሊ እት እንተ ጎማሀ 
ሰበት አከ ዲብ መለብሶ ዲብ ሕነ 
እንዴ አተሰለው እትነ፡ ጎማነ ኣኪ 
ህለ ክምሰል ቤለውነ ሕናመ እብ 
ጀሀትነ ዲብ መስኡል ከደማት 

እጅትማዕየት ምዴርየት አስማጥ 
ለህለ ወእግል ውዛረት እዕላምመ 
ክምሰል ወኪል ለሸቄ ኢብራሂም 
ፈሪካይ እትሱላም እግሎም 
ወርድእዎም ብህላሞም ሰበት ዐልነ 
ጎመ እንዴ ቀየረው እሎም እሊ 
ወክድ እሊ መዲነት አስነደ ኣትየት 
ዐለት።

ሕሊም አስማጥ እንዴ ተዐሮሬነ 
ህዬ ለዲብ አካን ጣፍሐት ሓድረር 
ወዲብ ዐቦት ተአስድር ለህለ ድጌ 
ሀውሽ በጽሐነ። እግለ እብ ስሜት 
ፋርስ ሽሂድ ኢብራሂም ህብቴስ 
ለትሰሜት መድረሰት ምን ቃብል 
እት ነዐፌ ወእብ አዜ ልትበኔ ለህለ 
ግሩም ጃምዕ ምስለ ዲብ ጋድም 
ምን ወክድ ዲብ ወክድ ዲብ በዜሕ 
ወዘይድ ገይስ ለህለ መረበዓት 
ወአትኩል ለአካን ዝያደት እግል 
ተዓርፍ እተ ለተአትናይት ሰበት 
ዐለት፡ ልሰዕ ዲብ አስነደ ቀደም 
ዕርፍ ልታኬነ ለዐለ ናይለ ፈጅር 
ዮም 25 ለእንሰግርሎ ሽቅል 
መምርሕ እግል ነሀብ መዕሉማት 
ለእንውዴ እተ ቃዐት እግል 
ንታይን ወካሜራትነ ለእንተክል 

እቱ አካናት እግል ንሕሬ ወለቃዐት 
ከፎ ክምሰል ትሰርጌ ወትገርም 
እግል ንትጋሜ ልታከውነ ሰበት 
ዐለው እብ ሸፋግ አክል ሕድ 
አመቅረብ አስነደ አቴነ።

እዳረት ምዴርየት አስማጥ፡ 
ወመደርሲን መድረሰት ቦርዲን 
ህዬ እብ ገጽ ፋርሕ ትከበተውነ። 
መስከብናመ ዲብ ቦርዲን አስማጥ 
ጽቡጥ እግልነ ሰበት ዐለ፡ መሳክቦም 
እግልነ እንዴ አዝመው ምኑ 
ተሐጸቦ ዓርፎ ዲብ ልብሎ ቀደም 
ለሀይ ወለሀይ ለፋሬሕ ገጾም 
ወከብቴሆም ረይሐተነ። ገቢል 
አስማጥ እሊ ዮም ልትሐደሩነ 
እቡ ለህለው አግቡይ ሰልፉ 
ኢኮን። ቀደም እላመ ሕድርኖቶም 
ነአምረ። 

ሕነ ላኪን አሰልፍ ለናይ ፈጅር 
ክም ድላለት ሽቅልነ ለእንሰርግል 
እተ ቃዐት እግል ንርአየ፡ እብ ከአፎ 
እግል ትሰርጌ ክምሰል በ ወካሜራትነ 
ወኣላት እስትድዮታትነ ለገብእ 
እቱ መርበይ እግል ነአጥፌሕ 
ሰበት ዐለ እግልነ። አሰልፍ ለቃዐት 

እግል ንርኤ ወግራሁ የም ሕጽቤነ 
ወድራርነ እግል ንግበእ ሐሬነ። 
እብሊ ህዬ ወራት ዮም 24 ምስል 
ሰፈር እት አስነደ አትመምናሀ። 
ሐቆ እሊቱ መስኡል እዳረት ናይለ 
ቦርዲን እስታዝ እድሪስ ዐብደለ 
(ማርኬት) አስክለ ናይ መድረሰት 
ገህወት ዮም ገህወት ጽምዶ 
ብህላመ ለህለው መርሔነ። ድራር 
ወሐቆ ድራር ጀበነት ወግራሁ 
ህዬ ምስለ ውዕላም እቱ ለዐልነ 
ላሊ ኬር መዬነ እንዴ እምቤ 
አስክለ እዱሉያሙ እግልነ ለዐለው 
መሳክብነ አተጀሀነ።

ዮም 25 ዲሰምበር አምዕል ዒድ 
ክሪስማስ ሰበት ዐለት፡ ለበርናምጅ 
ዲባቱ አሳራሙ ለዐልነ። ሳዐት 9፡
00 ክሉ መጋሲቱ ክምሰም ጸብጠ 
ሜርሓይት በርናምጅ ለዐለት 
ሱሕፍየት ፋጥነ እስማዒል እግል 
ዝክረት ሹሀደእ በርናምጅነ እግል 
ነአምብት ክምሰል አሰአለተነ፡ 
ግራሁ ለበርናምጅ ፍረቅ ወይሒት 
ዕንቦበ አስማጥ ወፍርቀት ሸባብ 
አስማጥ ሰለስ ሕላየት ደርብ ሕድ 
ክምሰል ቀደመው እግልነ፡ ለተሌት 

ከሊመት ሙዲር ምዴርየት አስማጥ 
አሰይድ መሓረና ተኽለኣብ 
ወከሊመት ውዛረት እዕላም ደርብ 
ሕድ ትቀደመየ።

ሐቆ እሊ ለምን ገጽ ፈጅር ዱሉይ 
ለዐለ ጅግረ መዕሉማት ዓም እብ 
ትግራይት ወመቀድማዩ ስሌማን 
ዑስማን ዐቤ ዱቅሪ ዲበ በርናምጅ 
ሰኣል ወበሊስ አተው፡ መጃግረት 
እብ ሐሰብለ እት እደዮም ለዐለ 
ዓላብ ዲብ ቀንጾ እግለ ልትወጀህ 
እቶም ለዐለው ሰኣላት እብ ሐጠር 
ወእብ ስቀት ካምለት እግል ልብለሶ 
እቱ አሰብደው። ለአላይት ሰኣል 
ለቀርበ እተደረሳይ ሁደ እድሪስ 
ክለን ለቀርበየ እተ ሰኣላት እንዴ 
ኢትትጌጌ ክምሰል በልሰት እተን 
ለቃዐት እብ ጣቅዒት ትነቀለት። 
ሐቆ እሊ ምነ ስስ ዲበ ጅግረ 
ለሻረከው ሐቴ ተርፈት ዲኢኮን 
አርበዕ ታምም ንቀጥ ወዎር ዎሮ 
ሰኣል እንዴ በልሰ ሐቆ ክልኤ 
ሳዐት ለበርናምጅ ናይ ገጽ ፈጅር 
ተ’መ።

ሐቆ እሊ መዲነት ለልዛወር 
ወአርወሐቱ ለልተሐጸብ 
ወለለዓርፍ አዳም ዎሮ ከክም 
ምራዱ ሐቆለ ወዐለ፡ ሐቆ ጸብሕ 
ላተርፍ ዐለ ካልኣይ እብ ትግርኘ 
ለገብእ መልሲ አብ መስመር ክመ 
እተ እዩድነ ዲበ ቃዐትነ አቅበልነ። 
ጀነረይተር ትወለዐ፡ ካሜራት 
ሐቴ ከእብ እትጀሀ ኔሸነት፡ ኣላት 
ስትድዮታት ክሉ እንዴ ትወለዐ 
እግል ሽቅል ብርንቶ ክምሰል 
ገብአ፡ አሰልፍ ከሊመት መስኡል 
ተዕሊም ምዴርየት አስማጥ እስታዝ 
ኢባሂም እኩድ እብ ሰበት ሓለት 
ተዕሊም ወመትመዳዱ ለከስስ 
ተወዴሕ ክምሰል ቀደመ ዲበ 
ዱሉይ ለዐለ ጅግረ መልሲ አብ 
መስመር አቴነ። አግቡይ ቀደሞቱ 
ህዬ ናይ ሉቀት ለትሰረረተ ምነ 
ናይ እስቡሕ ለልትፈንቴ ይዐለ።

ዲብ እሊ ናይ ምሴ 9 
መትጃግረት ሻረከው። ምነ 
ለሻረከው 9 ነፈር 6 ተዐወተው። 
ክልኦት ሐትሐቴ ንቅጠት ዎሮ 
አርበዕ ንቅጠት ወለተፈው 3 ህዬ 
ታማት ንቀጥ እንዴ ሰጀለው ለናይ 
ምሴ በርናምጅመ እብ ዐውቴ 
ተመ።

ሐቆ እሊ ክሉ ለበርናምጅ 
ክምሰል ተ’መ ለሙዱዱ ዐለ 
ሓባልነ ወቱኩል ለዐለ ካሜራትነ 
ወኣላት ስትድዮታነ እንዴ 
ከምከምነ፡ ዲበ መጽአ ምኑ 
መካይን ክምሰል ጸንዐንናሁ፡ ሐቆ 
አመቅረብ አስክ ከፈቴርየት ጽምዶ 
እንዴ ግስነ ሐቆለ ደረርነ። ሰር 
እግል ለአትማሴ አስክ መዲነት 
ጌሰ ወሰርመ ታርፍ ምኒነ ለዐለ 
መቃበላት እግል ኒዴ ዲበ ምስለ 
ወጃብ ዋድያም ምስሎም ለዐልነ 
ደረሰ ወመደርሲን የም በርናምጅነ 
ገብአነ። እብሊ ህዬ ውዛረት እዕላም 
ለእብ መናሰበት ሰነት ሐዳስ 2026 
ዲብ አስማጥ ለአመመቱ በርናምጅ 
ጅግረ መዕላማት ዓም ወመልሲ 

ረመዳን ማሕመድ

ሬድዋን አድሪስ

ዑስማን መሓመድ

ሳልሕ ኢድሪስ

ኣክሊሉ ግርማይ ኪዳነ

ሁዳ አድሪስ

አብ መስመር እብ ዐውቴ ተ’መ። 
ፈጅራተ ጽብሕ ምድር ሳዐት 5፡
00 ሄራርነ አስክለ መጽአነ ምነ 
ዓሲመት አስመረ ትወጀሀ። 

  ዐውቴ እግል ገቢል! ዐውቴ እግል ገቢል!
መሐመድ እድሪስ መሐመድመሐመድ እድሪስ መሐመድ

ተቅሪርተቅሪር



አፍረሀተኒ፡ እሰልፍ ለዴንዬ 
ፈዴኮ፡ ወላመ መክሰብ ህዬ ግረ 
እለ እትበገስ ዲቡ” ክም እቤሉ፡ 
“አባይከ ሐር ለአቅብል ይበ ሐሰን፡ 
አቡዬ ወእንተ እብ ዐስ-ዐስር አልፍ 
ሱሱታይ እግል አትበግሰኩም ቱ 
ወማልመ አብሽርኩም!” ክም 
ቤሌኒ፡ እለ አነ አዜ እብ ሒለት 

ሐዳስ እት ለሔሰ መስከብ ተዋብ 
ንዋይ ኣቲ ህሌኮ። ለትሰረረተ እተ 
ሐልፈየ ዝያድ 30 ሰነት ለገብእ 
ወክድ ዲብ ሐርስ እክል ክም ጣፍ፡ 
ዕፉን፡ ዳጉስ ወሰዐር-ብርሲም እሸቄ 
ህሌኮ። ለመስነዕ ዐለፍ ዲብ ምዕል 
አስክ 1000 ኩንታል ለአፈሬ ዐለ 
ወዲብ ኩለ ዱለት እካፍል ዐልኮ። 

ሰኣል፡ ለሐ ምን ሐሊበ ገሌ ሰኣል፡ ለሐ ምን ሐሊበ ገሌ 
መክሰብ ኢረከብከ?መክሰብ ኢረከብከ?

ሐሰን፡ እት መሕበር ሐ ሕልብ 
አቅሊም ግብለት ኣቲ ዐልኮ - 
ናይ ዐዲ ኳላ ወመንደፈረ። ምን 
180 አስክ 300 ሊትር እት ክል 
ምዕል እተ መሕበር ሐሊብ ሓብር 
ዐልኮ። ወሰኒ ንሄርር ዐልነ። ምን 
ገጽ ሐር ላኪን ለንዋይ ዐለፍ 
አትሐዘዩ ወክም አትዐቤነ ለሐ 
ትዘቤት። አዜመ ክራም ሀለ ምነ 
ምን እሊ አልፈ አልፈ ሰበት ዐልፈ 
ህሌኮ ደሐን ህሌት። እተ መደት 
ለሀ ድዋራትነ እንዴ ከፌነ 8000 
ሊትር ሐሊብ አስክ ሱግ አስመረ 
እነድእ ዐልነ -መሕበር ቴበት ሐ 
አቅሊም ግብለት ወክሱሰን ድዋራት 
መንደፈረ ወዐዲኳለ። ሐቆሀ 

እብ ውዛረት ሐርስ ለልዳሌ ዓሙድእብ ውዛረት ሐርስ ለልዳሌ ዓሙድ
ደማነት ወቅዛ ለበ ሙነት፡ እግል ኩሉ ወዲብ ክሉደማነት ወቅዛ ለበ ሙነት፡ እግል ኩሉ ወዲብ ክሉ

ወሙነት 
ኣድም አብሐሪሽ 

ሐርስ 

 

ሐረስታይ ፈዳብ ሐሰን ሕሴን

ተዋብ ደወርህ ሐሰንተዋብ ደወርህ ሐሰን

ተዋብ ሐ ሐሰን ሕሴንተዋብ ሐ ሐሰን ሕሴን

ምን ዐለፍ ንዋይምን ዐለፍ ንዋይ

ሐረስታይ ሰእየት ኢበትክተጅርበቱ ዲብ ሽቅል ዝያድ 30 
ሰነት ትትዐሮሬ። ክም ተሻሽ፡ ክም 
በዐል ድካን፡ በዐል መአሰሰት ዐለፍ 
ንዋይ፡ ሐረስታይ ወመተውባይ 
ንዋይ! ሐሰን ሕሴን ልቡሉ። ዲብ 
ድጌ ድራር-ዐይኒ ምዴርየት ዐዲ-
ኳለ እብ ሐዲስ እት ተዋብ ንዋይ 
ወክሱሰን ተዋብ ደወርህ ከድም 
ለሀለ ሐሰን፡ ቀደም እለ ሑሁ ዐቢ 
ታጅር እት መንደፈረ ወአስመረ 

ክም ዐለ ወበዐል ሽርከቱ ወድ 
ሐልቶም ሳልሕ መሐመድ ብርሃን 
እት እዲነ ሽቅል ወነፍሱ እግል 
ልቅደር ለአትበገሰዉ ክም ቶም 
ለሓኬ። 

ሰኣል፡ እት ተዋብ ደወርህ እብ ሰኣል፡ እት ተዋብ ደወርህ እብ 
ከአፎ ትበገስከ? ከአፎ ትበገስከ? 

ሐሰን፡ እሰልፍ እት ተጃረት 
ዲብ እሸቄ፡ ተዋብ ሐ ዲቡ 
እትንኩብ ዐልኮ። ወመስነዕ ዐለፍ 

ንዋይመ ዐለ እግልዬ። ዐለፍ ሐ 
ሐሊብ ወስገ ክምሰልሁመ ናይ 
ደወርህ እሰኔዕ ዐልኮ። ሐር ላኪን 
ሀጎጋይ መጽአ ወላመ ወቀዬ 
ለበዝሐ ምኑ እብ ሰልፈት ምን 
ሕኩመት እነድኡ ወደማን እት 
ከልአኒ ጌሰ። ምናተ ምን ገጽ ሐር 
ለሐ ዐለፎተ ሰበት ትደቀበ ዲብዬ፡ 
ወምን ሕኔት አስክ መክሰብ ሄርር 
እት ከሳር ክም ዋሌኮ፡ ፈርሀኮ። 

እብ መሀረባት ለትትጋለዩ ሽቅል 
ሰበት ይእፈትዩ፡ እበ ራትዐት 
ገበይ ቱ ለሄርር ድኢኮን፡ ከሳርመ 
ወኢፈርሀኮ። ምን ገጽ ሐር ግድም፡ 
እብ ሰዳይት ወድ መስኒዬ ላቱ 
ሐበን ካሕሳይ፡ እብ 10 አልፍ 
ሱሱታይ ወናይ ሰለስ ሚልዮን 

ረአስ-ማል ትገገስኮ። 
ሰኣል፡ አዜ ሚ ታውብ ህሌከ? ሰኣል፡ አዜ ሚ ታውብ ህሌከ? 
ሐሰን፡ አዜ ዝያድ 15 አልፍ 

ረአስ ምን ደወርህ ብዬ። ወክራም 
ምን ሐ እትሩፍ ህሌኮ። በዲር ለሓዬ 
105 ረአስ ዐለት፡ ሐር ላኪን እብ 
ሰበብ ኢረኪብ ዐለፍ አትዛቤክወ። 
አነ ወከህሳይ መልሀዬ 35 አፍል 
ለገብእ ሰወሲት ውዛረት ሐርስ 
ሀበተ’ነ ወእሉ እንዴ ትካፈልነ 

ትበገስነ። ሐበንመ ዕምሩ ልጠወል፡ 
ሰለስ ሚልዮን እግል አቡሁ ወሰለስ 
ሚልዮን ነቅፈ እግልዬ እንዴ ሀበ፡ 
አክል-ሕድ ክም እንፈጥን ወዴነ። 
ሐበን ከሕሳይ ምን አሜሪከ ክም 
መጽአ፡ ምነ ተዋብ ንዋይ እት 
ነሐረጋርግ ክም ረኤነ፡ “ይበ 
ሐሰን፡ አዜ ክም በዲርከ ይህሌከ፡ 
ሚ ገአከ?” ክም ቤሌኒ፡ “ደሐን 
ቱ ሰልፈት ምን ሕኩመት ክም 

ምስለ ዐለፍ ለሐሊብነ 
ከሽፈ፡ ወአዜመ ክም 
በዲርነ ይህሌነ ድኢኮን 
ለመሕበር ሀለ። 

ሰኣል፡ ደወርህ ሰኣል፡ ደወርህ 
ህዬ ከአፎ ብጉስ ዲቡ ህዬ ከአፎ ብጉስ ዲቡ 
ህሌከ?ህሌከ?

በሊስ፡ ለተጃርብ 
ናይለ መአሰሰት 
ዐለፍዬ ሰበት ጸንሐ 
እግልዬ፡ ተዋብ 
ደወርህ ክም ይሐምቅ 
ዲቡ ሰእየት ብዬ 
ወሰኒ ብጉስ ህሌኮ። ሐቆለ 10 
አልፍ ናይ እትብጋሰት ሰወሲት፡ 
ውዛረት ሐርስመ 5000 ሱሱታይ 
ወሰከውኒ። በስ ለምሽክለት ሚ 
ገአት፡ 7000 ምነ ሰወሲት ተብዕን 
ገአው። እሎም ህዬ እት ከሳር 
ካሩከ ሰበት ኢወልዶ። ከእግል 
እሎም ተአበልዖም ሌጠ ድኢኮን፡ 
እለ ወስኩከ ሐበት ይህሌት። 
አስክ እለ ሚልዮን ነቅፈ ለገብእ 
ማል እግል ዐለፎም ፋግር ሀለ፡ 
እንዴ ትዘበው ህዬ በሉሱ ገብእ 
ለልአተብል ቱ። ግረ እለ ውዛረት 
ሐርስ አንሳት ደወርህ ካርጅ እንዴ 
አምጽአት ሀበተነ ምን ገብእ፡ እሊ 
ተዋብ ደወርህ እግል ንትዐወት 
ዲቡ ሰእየት እወዴ። መደት ሐቴ 

ሕማም መጽአ ከገሌ ሸልከ ምኑ 
ለደወርህነ። አዜ ላኪን መትደጋግ 
እት እንወዴ ወተጃርብ ዲብ 
እንወስክ ሰኒ እንገይስ ህሌነ።

ሰኣል፡ ብዕድ ህዬ ሚ ወራት ሰኣል፡ ብዕድ ህዬ ሚ ወራት 
ትጃረት ትወዴ ዐልከ?ትጃረት ትወዴ ዐልከ?

ሐሰን፡ ፍርም ናይ ባኒ ዐለ 
እግልዬ አዜ ላኪን እብጡሩ ህሌኮ። 
እት ጃርዲን ወተዋብ ንዋይ ሐቆ 
ትፈረርከ፡ ለብዕድ ወራት ለሸቅዩ 

ወገበይ ለልአጸብጡ እግልከ አዳም 
ሰበት ለአትሐዜ፡ እግል ዶሉ 
ለርክሰቱ እግል ኢትደበእ ምንዬ፡ 
ዋጅብዬ ዲብ ሕኩመት እደፌዕ 
እሉ ህሌኮ፡ ድኢኮን ባጥር ሀለ።

ሰኣል፡ እተይ ወመክሰብከ ከአፎ ሰኣል፡ እተይ ወመክሰብከ ከአፎ 
ሀለ?ሀለ?

ሐሰን፡ እተይ ወመክሰብ እብ 
አዜ ቱ ለእታኬ። ምን ክሉ ወለዐል 
ላኪን ለምድርለ ጃርዲን እግለ 
መጽእ መሻሬዕ ሐርስ መስከብ 
ፋቲ ሰበት ቱ፡ እሉ ምን ረከብኮ 
ወእዳረትመ እት መጦርዬ ምን 
በጥረት ለዐበ መክሰብ ቱ። አዜ 
እበ ህሌት እዬ ቅድረት ትበገስኮ 
ምን ብዬ፡ ለአዋይን ኖሱ ሰእየት 
ለልሀይብ ወእት ዐቦት ወካድም 

ለዋሌ ቱ። እሰልፍ እግለ ሸዐብከ 
ወለዘባይንከ ሐቆ አጽገብከ፡ 
ለልአተግኔዕ ወንየት ለልአሰኔ 
ወቀይ ሐርስ ለሰልፋይ እትሙም 
ህሌከ። ሰበት እሊ ዘቡን ሐቆ 
አግነዐ፡ ለመካስብመ ሐሬ ምኑ 
መጽእ።  

ሰኣል፡ ዐለፍለ ደወርህ ከአፎ ሰኣል፡ ዐለፍለ ደወርህ ከአፎ 
ትወዴ ህሌከ?ትወዴ ህሌከ?

ሐሰን፡ ደወርህ አዜ ሰበት 
ኣመርነ ክምለ ሐ ዐለፍ አክደር 
ነሀይቡ ህሌነ። እሊ ብርሲም 
እግለ ደወርህመ ብዞሕ ሰኒ ቱ። 
እት ብዕድ ዐለፍ ለይሀለ መካስብ 
ብእቱ። ጥሉል ሰበት ቱ፡ ጽበጥ ማይ፡ 
ፕሮቲን፡ መዓድን ወካርቦሃይድሬት 
ሰበት ቡ፡ እግለ ደወርህ ሽሙይ 
እንደቅቁ እግሉ ከነሀይቡ ቱ። 
አልፈ-አልፈ (ብርሲም) ለበሌዕ 
ደወር፡ ቤጩመ ሰኒ ወጂብ ወለሔሳ 
ቱ።

ሕዱግ ስሌማን
ሸባብሸባብ

ደሀይ መሕበር ሸባብ እት ምዴርየት ግንዳዕ

ሳልም ክ’ነ ዲብ ልብል ዳግም፡ 
ስምዬ ሳልም መሐመድ ዐሊ እት 
በሀል ወዲብ ሰነት 1998 ዲብ 
አቅሊም ምግብ ምዴርየት አክርየ 
ዲብ እዳረት ደዋዪሕ ድርፎ 
ወለድኮ፡ አሕመድ ሓጅ ዑስማን 
ለልትበሀል ሙናድል መድረሰት 
ሕጁባም እግል እቴ ምነ ሰደውኒ 
ኦሮት ቱ፡ እለ መድረሰት እለ ክም 
ህሌትመ ነአምር ይዐልናኒ እግል 
ዐጄ አፍሀመ፡  ወሐቆሁ ዲብ 
መድረሰት ሕጁባም አብረሀ በህተ 
ምን አወላይ  አስክ ሓምሳይ ፈስል 
ዲበ አትመምኮሁ ወሐቆ እላመ 
አስክ መድረሰት ቦርዲን ሞጎራይብ 
አተጅሀኮ ወእባዬ ዲብ መድረሰት 
አብረሀ በህተ ሙሲቀት ዕሉም 
ሰበት ዐልኮ እግለ ምህነትቼ እንዴ 
ኢሐድግ ወዲብ እደርስ 9 ፈስል 
በጽሐኮ ወዓስራይ ወዐስር ሐቴ 
(10 ወ 11) ፈስል ህዬ ዲብ ግንዳዕ 
ደረስኮሁ ወእባዬ 35 ድፍዐት ሳወ 
ትከሬኮ ዲብ ሳዋመ ንቅጠት ሰኔት 
ናይ ዲግሪ አምጸአኮ። 

ወምን ሳወ ክም ፈገርኮ ዲብ 
ኩልየት ዐዲ ቀይሕ በጽሔኒ ወእባዬ 
እብ ሰበት መሕገዝ ወዝሩፍ እግል 
እዋስል ኢቀደርኮኒ አቡዬ ሸሂድቱ 
ወአነ ለእራዕዮም 4 ሐውዬ ህለው 
ወክነ እለ እቤ እብ ሰበት መሐገጄ 
ወዝሩፍ ዐጄ ለድራሰት እግል እዋስለ 
ኢቀደርኮኒ ምን እትወዛዕ ለሐይሰኒ 
እቤ ወዲብ መሕበር ወጠን ሸባብ 
ወደረሰ ኤረትርየ ፈርዕ ምዴርየት 
ግንዳዕ ወዘዕኮ ወዲብ እሊ ወቅት 
ዲቡ መስኡል መራቀበት ዓዳት 
ክለባት እንዴ ገአኮ እሸቄ ህሌኮ።

 ኩሎም እብ ሰበት ዓዳት 
እንዴ ተሐሰርከ እግል ትሸቄ አምር 
ድራመ፡ አሽዓር፡ ወዓመተን ኩሉ 
ፈን ወዓዳት ለከስስ ዲቡ እግል 
ትደቀብ ሰኒቱ፡ አዜ ለህለየ እግልነ 
ክለባት ክል ሐቴ ከዲብ አካነ 
እንዴ አጽበጥናሀ ክም እንሸቄቱ 
ለዋድያም። እግልሚ አሰልፍ ለሸባብ 
ምን ዲብሚ መጃል ክም ለአደምዕ 
እግል ነኣምር ህሌት እግልነ፡ ከአዜ 
ሕነ እንዴ ፈረግናሆም ክል ሻብ 
ከዲበ ለአደምዕ አካን ዋድያሞም 
ሕነ።

አዜ ሀደፍ መሕበር ረኤነ ምን 
ገብእ እብ ኩሉ እትጃሃት ባቅዕ 
ሻብ እግል አፍረዮት ሌጣቱ ለሸቄ 
ከሸባብ ‘ግል ልትነዘሞ ላሊ ወአምዕል 
አምበል ሕላሌቱ ለከድም፡ ሸባብ 
ህዬ ዲብ ዓዳት ወታሪክ ወኩሉ 
መካይድ መንበረት ሐያቶም እንዴ 
ተረደው እግለ እኩይ ለመድ 
ዲብ ዓዳትነ ወአፍካርነ ለነብር 
እንዴ ሸነከው ለሰኒ አው ለግሩም 
ጀዋንብ ውርስ ዓዳት፡ ቅየም 
ወነባሪ ምጅተማዕ ዲቡ ክም ፈድቦ 
ወለሕጥጦ እግል ሊደው ክም 
ወጅቦምቱ ለአንወዴ፡ አምበል እሊመ 
ሸባብ ሸቃለ ሕኩመት ለትፈናተ 

1ይ ክፋል

ነጃት ዑስማን  
 እብ ሰበት መትነዛም ወነሻጣት መሕበር ወጠን ሸባብ ወደረሰ 

ኤረትርየ ዲብ ምዴርየት ግንዳዕ ምስል መስኡል መራቀበት ዓዳት 
ወነዋዲ፡ ሻብ ሳልም መሐመድ ዐሊ ለወዴናሀ መቃበለት እግል ንቀድም 
እግልኩም ቱ። ከዲብለ መትነዛም ወነሻጣት ሸባብ ቀደም ሕልፈትነ፡ 
ሳልም ነፍሼ ምስል ቄርአት ጀሪደት ኤረትርየ ሐዳስ እግል አትኣምራቱ 
ቤሌነ፡ ከሕናመ ትፈደል ነሐርከ ኢልትደበእ ብህላሙ ህሌነ ቅራአት 
በኪቴት!

ሰሚናራት እንወዴ  ወእግለ ዲብ 
መዳርስ ለህለው ሸባብ ወደረሰ እበ 
እግሎም ለልጥዕም ወቅት ለናስቦም 
ለትፈናተ ድራሳት አው ተዕቢኣት 
እንወዴ እሎም አዜ እሊ ለእሉ 

እንወዴ ድርስ ወተዕቢኣት ዲብ 
ሰኔት ሓለት ወሰኒ ፈሀም ክም ሀለ 
ቱ ለእንጌምሙ እሊ ዲብ እብል 
ላኪን ዲብ እለ ምዴርየት ግንዳዕቱ 
ክመ ልትአመር ዲብ እለ ምዴርየት 
ለገብእ ተዕቢኣት ቀሊል ኢኮኒ።

እሎም ሸባብ እሎም እግል ሸዐብ 
እብ ኮፎ ገበይ ክም ልፍህምቱ ለሻቂ 
እግል መስል እብ ድራመ ዶል 
እንብል እብ ሰበት ለትፈናተ አርእስ 
እብ ገበይ ድራመ ክም ልፍህሞ 
እንወዴ፡ ቅሰስ፡ አሽዓር ወመትፋዝዒ 
ኩቱብመ ሀለ እሊ ኮፎ እንዴ ወዴከ 
እግለ አዳም ምነ እለ ጻብጥ ሀለ 
ገበይ፡ ዲብ ገበይ ራትዐት ክም 
ለአቀብል እበ እሉ እዱሉያም ህሌነ 
መዋድዕ ፈን አው አምር ክቱብ 
ዲብ ሰኔት ክም ለአቀብል እንወዴ።

ምጅተማዕነ ህዬ መትፋቀዲቱ 
ለለሐዜ ዲብ ኢኮን ቃዊ አው 
ሀደፉ ለበደ ምኑ ሸዐብ ኢኮኒ። 
ላኪን ሕነ ክም ሸባብ ዋጅብነ 
እግል ኒዴ ምን እንቤቱ። ወምክር 
ወአትፋዝዖት ለለሀይቦ ሸባብመ 
ሌጠ ኢኮን ለሸባብመ ምን እሊ 
እሉ ነሀድግ ህሌነ ምጅተመዕ ሰበት 
ፈረው ወመጽኣው ለዮም ሜርሓይ 
ወጠኑ ወሸዕቡ ለጋብ እቡ ሀለ 
ሰበብ ህቱቱ፡፡ 

ሰኣል፡ እግል ሸባብ ለተሀዩቡ 
ድሩስ እብ ኮፎ ገበይ ትትናዎሉ 
እግል ትሸራሕ እግልዬ?

በሊስ፡ አወል ኩለ ለሒለት 
ናየ ተዕቢኣትነ ዲብ ሸባብ እንዴ 
ረከዝናቱ ለእንሸቄ እግል መሰል፦ 
ስያሰት፡ መሕበራይ መጃል፡ ዓዳት፡ 
ርያደት  ወብዕድ ቱ ለድሩስ 
ነአቀርብ እቡ ከሸባብ ዲብ እለን 
እለን ሰሜነ ምህም ላተን ንቃጥ 
እንዴ ረከዘው አምሮም ዶል 
ልትወቀል ዝያድ ፈዛዐቶም 

ወአምሮም እግል ልወስክ ቀድር። 
እግልሚ፡ ስያሰት እንቤ ምን ገብእ 
እብ ሰበት ታሪክ፡ ወጠን ወወጠንየት 
ወኩሉ ዲብ ስያስያይ ተየልል ለሀለ 
እሎም ፈሀም ሐቆ ዜደ ፈዛዐት 

ቶም ትወስክ፡፡ መሕበራይ መጃል 
እግል ምጅተማዕ ለሳድፍ ወዲብ 
ቀበት ምጅተማዕ ለሳድፍ አሽያእ 
እግል ለኣምሮ ለአቀድሮም።

 ዓዳትነ ዕላመትነ ወመፈረጊነ 
ሰበትቱ ሕሽመትነ ለነዐቅብ እቡ 
ወሀለዮትነ ለነአትአምር እቡ ሰበት 
ገአ፡ ወፋይሕ አርእስ ክም ፈቴከ 
ለትናቅሽ ዲቡ እብ ግብአቱ፡ ዲብ 
እኪቱ ወሰኔት ቱ ዲብ ናቅሰቱ 

ወታመት ቱ ሸባብ እግል ልናቅሾ 
በክት ዋሴዕ እግል ልርከቦ ቀድሮ፡ 
ለትፈናተ ትልህያታት ናይ ርያደት 
ዲብ እለ ምዴርየትነ ዲበ ጅንስ 
ትልህያታት አውጅግራታት ናይ 
ኩረት ሰበት ሀለ እሊመ እግል 
ሸባብ ምህም መውዱዕቱ አወል 
ሐረከት ገሮብ ረክበ ምኑ፡ ልትፋግዖ 
ዲቡ ወተሐድያት ናይ ጅግረ ዲብ 
ፍንጌ ፍረቅ ሰበት መጽእ ዲብ 
ርያደት ለቦምተ ቅድረት ዲብ 
ተዐቤ ትመጽእ።

ክመ ተንዚም መሕበር ለሸርሑ፡ 
ዲብ ሸባብ ወደረሰ እንዴ ካፈልናቱ 
ለንዙማሙ ሕነ ከእግል ሸባብ ዲብ 
አሽቃል ሑኩመት ለሸቁ ናዮም 
ተንዚም ወድራሳት እግሎም 
ለከስስ ምስል አሽቃሎም፡ ደረጀት 
መድረሰቶም ለገይስ ልትሀየቦም፡ 
ወእግል ደረሳመ ለልተሀየብ 
ምስል ሓለት ድሩስ ለገይስ እብ 
ሰበት ተዕሊም ወእንዴ ተዐለምከ 
ለልትረከብ ወእንዴ ደረስከ አወል 
እግል ርሕከ ወዓኢለትከ ወእት 
ደንጎበ እግል ወጠንከ ክም ገብእ፡ 
ከተንዚም ክል እትጃህ እበ ትወጅቡ 
ገበይ አስሉብ ሕነ ለነአፍህሞም። 

አነ ዲብ እለ ሐልፈተነ ሰነት 
መጽአኮ ቀደሜዬ ላኪን ዲብ እለ 
ምዴርየትነ ሳምን ሸባብ ጋብአት 
ዐለት ወህተ እብ ክሱስ ዓዳት 
ወርያደት ለሸሬሕ ወራታት 
ተ ለበዝሐ ሒለተ ዲቡ ርክዝት 
ዐለት፡ ወሐቆሃመ እብ መናሰበት 
አምዕል ሸባብ ዲብ ዮም 14 
ወሬሕ ኦጎስት ጋብአት ዐለት፡
፡ ወምን አነ መጽአኮመ ዲብ 
እለ ምዴርየት ሐቴ ሳምን ሸባብ 
ንዙማም ዐልነ። ወህተ እብ ሰበት 

ድራሰት ወምን ቅያስ ወለዐል ሰኒ 
ወሕሩይ ለገአ ጽበጥ እብ ሸባብ 
ወደረሰ ለትቀደመ ዲበ ሙናሰበት 
ተ ለዐለት፡፡ ወእለ አምዕል ለትሸቀ፡ 
እግለ እግል ንሽቀዩ ሓስባም ለዐልነ 
ሀደፍ ናይ መሕበር ወጠን ሸባብ 
ወደረሰ ኤረትርየ ለገንሕ እበ 
ለሔሰት ገበይ ሸርሐቱ እግል 
ኢበል እቀድር።

ከዲብ እለ ለእለ እቤ ሳምን 
ሸባብ ለአቅረብናሁ ገሌ ምኑ ደረሰ 
እግል ቅድረቶም ለሸሬሕ ገሌ ምን 
ምህዞ ወስናዐት፡ አሽዓር፡ ቅሰስ፡ 
ማዕሉማት፡ ወለትፈናተ እግል ሸባብ 
ለለአትፋግዕ ወአህዳፍ መሕበር 
ለሸሬሕ በራምጃት ለትቀደመ ዲበ 
ፍንቲት አምዕልተ ለዐለት፡ አዜ ሕነ 
ምዴርየትነ ምን ብዕዳት ምዴርያት 
ትትፈንቴ እግል ኢበል እቀድር 
ምን ማይ ሓባር አስክ ሸባሕ ዲብ 
ሐን እዳረት ምዴርየት ግንዳዕ ቱ፡ 
አዜ ምን እሊ ዐዶታት እሊ ኮፎ 
እንዴ ወዴከ እብ ውሕደት ለትበነ 
ወእብ ታሪክ ዐ’ዱ ለበሽለ ሻብ 
ክም ተአፈሬቱ ለሀደፍ።

እሎም ለዮም ነአፈርዮም 
ህሌነ ደረሰ ልግበኦ ሸባብ ኮፎ 
እንዴ ወደው እብ አምር ወፈሀም 
ዓዳት ወአምር ታሪክ አምሮም 
ወፈሀሞም እግል ልደቀብ ሀለ 
እሎም እንዴ እንቤቱ ለተርኪዝነ 
ዲብ ውርስ ዓዳት ቱ። እግልሚ 
ኦሮት ምጅተመዕ አምበል ዓዳት 
ወታሪክ አሳስ ህለዮቱ እግል 
ለአተላሌ ሰበት ይቀድር፡፡ ከዲብ 
እሊ አርእስ ለእሉ ሰሜነ ተንዚም 
ሸባብ እግል ልትደቀብ ህሌት እሉ 
እንዴ እምቤቱ እንከድም ለህሌነ።

             ልተላሌ....             ልተላሌ....

አስመረ፡ እጅትማዕ ልጅነት 
ተፊዝየት ማሕበር ሸባብ ወደረሰ

ልጅነት ተንፊዝየት ማሕበር 
ወጠን ሸባብ ወደረሰ ኤረትርየ ዲብ 
ዮም 3 ጃንዋሪ ዲብ አስመረ እተ 
ወዴቱ እጅትማዕ፡ ልትሸቄ እቡ ለዐለ 
ስታት ስትራተጂ፡ እንዴ ቀየመ፡ 
ናይለ ተልየ ሐምስ ሰነት ስታት 
ሽቅል ስትራቴጂ እቱ ሳደቀት። 

ዲበ እብ ደረጀት ማሕበር እት 
ስታት ወፍዓልየቱ ለትቀደመ፡ ናይለ 
ሐልፈየ ሐምስ ሰነት ተቃሪር፡  
መትነዛም እግል ልፍየሕ ለገብአ 
ወራታት፡ ሸባብ እብ እቅትሳድ 
ርሖም እግል ልቀደሮ ለለአቀድር 
ቴለል እግል ለሀሌ ለትሀየበ ድሩስ፡ 
ፍጥር ወስናዐት እግል ልትናየት 
ለትነዘመ ዕፌ ወጅግረ፡ ተአሲር 
ሰኒ ለቡ ወለለአደምዕ ክም ዐለ 
ትጌመመ።

እት ደንጎበ ልጅነት ተንፊዝየት፡
” ሸባብ ልፍዛዕ፡ ልትነዘም፡ 
ልትዐንደቅ” እበ ልብል መምርሕ፡ 
ሸባብ ወደረሰ ዶሮም ዲብ 
በራምጅ ዐማር ወመዳፍዐት ዲበ 
ለአደቅብ - ናይ ተንዚም፡ ስያሰት 
ወእጅትማዕየት፡ እቅትሳድ፡ ዓዳት 

ወእዕላም ለረከዘ ሐምስ ሀደፍ 
ለከምክም ናይለ ተልየ 5 ሰነት 
ስታት ወስትራተጂ ማሕበር ሐቆለ 
ሀድገት፡ ናይ ደንጎበ ሸክሉ እንዴ 
አጽበጠቱ ሳደቀት እቱ።

በዐል-መንበርለ ማሕበር አሰይድ 
ሳልሕ አሕመዲን እተ አስምዐየ 
ከሊመት ሀዬ፡ ስታት ስትራተጂ 
ናይ ሐቴ መአሰሰት፡ ሐዋን ወብቆዕ 
ጀንዋቡ እንዴ አሌለ፡  አብካት 
ወእግል ተሀሌ ለትቀድር ፈርሀት 
ዲብ ሕሳብ እንዴ ኣተ፡ ዲበ አግደ 
አህዳፍ እንዴ ረከዘ፡  ሩእየት 

ወሀደፍ ሕበር ለወጅህ አግቡይ 
ክምቱ እንዴ ሐበረ፡ ማሕበር ዲበ 
ሐልፈየ ሐምስ ሰነት ለልትቀየስ 
እግል ሽቅል ልሰርገል ዶሩ ዐቢ 
ክም ዐለ  ሸርሐ።

ዲብ ግያደትለ  ትሰርገለ ናይ 
አትፋዝዖት ሽቅል ክለን ሰብሽርከት 
ጅሃት እብ ፍንቲት ውዛረት 
ተዐሊም ለወዴተ መዓወነት እንዴ 
ሐመደ፡ ለእግል ብንየት ሻብ ብቆዕ 
ገብእ ዳይ ወጠን ዐቢ፡  መዓወነት 
ወአትናያት ለከስሰን ጅሃት እግል 
ሊዚድ ትፋነ።

ከበር 
ሸባብ



ልባብልባብ
ክሉ እብ ብስርክሉ እብ ብስር

ዎሮት እናስ ሕ’ጁብ እት ዐተበት 
ኦሮት ሮሻን እንዴ ትገሰ እተ ስምጡ 
“አነ እናስ ሕ’ጁብ አነ ረቢ ኬር 
ልጃዜኩም ስደዉኒ” ለትከተበት 
እተ ላፍተት እንዴ ከረ። ከለ ቆብዑ 
ሰዳይት እግል ልትከበት እበ እተ 
ሐንቴሁ ክረየ፣

እትለ ሓለቱ እት እንቱ ዎሮት እት 
እዕላናት ለሸቄ ነፈር እብለ ቀደሜሁ 
ሐልፈ። በዐለ እዕላናት እንዴ በጥረ 
ቆብዕለ እናስ ምን አቅመተ ሑዳት 
መላሊም ሌጠ ረአ ዲበ። ምነ ጂቡ 
እንዴ ወሰከ እተ። ከምነ እናስ ለሕጁብ 
እጃዘት እንዴ ኢጠልብ ለላፍተት 
ነስአየ ወካልእ ዘዐት እንዴ ከትበ ዲበ 
እተ አካነ በልሰየ ወገበዩ ዋሰለ።

ለእናስ ለሕጁብ ምን ተማተመ 
ለቆብዑ ምን ርያላት ወጅኔሃት እትለ 
አፉሀ ርግሕት ክም ህሌት ኣመረ። ወለወድዕ ክም ትበደለ ወእሊ እብ 
ሰበብለ መትበዳል ናይለ እለ ሰምዕ ለዐለ ክታበት ክም ቱ ኣመረ፣

አሮት ምነ እበ ባኩ ለሐልፎ ለዐልው ለላፍተት ሚ ክቱብ እተ ክምሀለ 
እግል ልቅረእ እሉ ተሰአለዩ። ወእሊ ተሌ ክቱብ ጸንሐ ዲበ።- “ሕነ ዲብ 
ወቅት ቀይም ህሌነ (ቀይም እብ ዕንቦባሁ ወእብለ ገበአቱ ለገረመ ሒን 
ሰነት ቱ) ምናተ አነ ለግርመቱ እግል እርአየ በክት ኢረከብኮ”፣

“ለአውዳዕ ክምለ እንተ ተሐዝየ ሐቆ ይአሴረት ብስርከ ቀይር”  

ዎሮት ግሉል እሲት ሀደ። ሐር ለእሲት ሐቆ ሰለስ ወሬሕ ሕጻን 

ትበከረት። ህቱ ህዬ “አስክ ኢቀተልክወ!” ቤለ ከመሐለ። ህተ ህዬ 

ክምእለ ቴለቱ፣ “ሐቴ ዶል ጽነሕ፡ አወል እት ሰልፍ ለአምዔላት 

ንሕሰበን” ቴለቱ። ከእሊ ተሌ ሰኣል ወበሊስ ትበዳደለው።

-	 “ሕልብዬ ዎድራርዬ..እንተ ምን ሀዴከ ከም ወሬሕ ዋዲ 

ህሌከ፧” ቴለቱ።

-	 “ሰለስ ወርሕ ዋዲ ህሌኮ” ቤለየ።

-	 “ወአነ ምን ተሀዴኮ ህዬ ከም ወሬሕ ጋብእ ሀለ፧” ቴለቱ።

-	 “እሊ ሳልሳይ ወሬሕኪቱ” ቤለየ።

-	 “ወአነ ወእንተ ምን ተሃዴነ ህዬ ከም ወሬሕ ዋድያም 

ህሌነ፧” ቴለቱ፣

-	 “ሰለስ ወሬሕ ዋድያም ህሌና” ቤለየ።

-	 ከእለ ምን ገብእ 3 ወ 3 ወ 3 ሴዕ ቶም ማሚ” ቴለቶ።

-	 ህቱ ህዬ፣ “ከበዲርመ ዕልም ኖር ቱ ለቤለ ምዶል ሐሰ” 

ቤለየ ልትበሀል።

                   ****

- ኦሮት ነፈር መስኒሁ እግል ልጋንሕ ጌሰ። መደወንለ ባብ ዶል 

ጨቅጠ ለንኡሻይ ጀናሁ ፈግረ ዲቡ። ህቱ ህዬ ክም እለ ቤለዩ፡- 

ሰላም ዐሌኩም ያ ሐቢቢ .. አቡከ ሀለ፧

 ለጀነ  አይወ ሀለ ቤለዩ፣ 

ህቱ ህዬ እግልዬ ስምዬ ተአምረኒ፧ ቤለዩ፣ 

ለጀኔታይ ሻፍግ እት እንቱ አስክ አቡሁ እንዴ ጌሰ- ይበ እተ 

አፍለ ባብነ ኦሮት ስሙ ለኢለአምር ነፈር በጥር ሀለ ብቤለዩ፣

- ለእሙር ኬትባይ በርናርድ ሾ አምዕል  ሐቴ እት ናይ ውዳይ 

ስን ሐፍለት ዐዝመዉ። ዲብለ ሐፍለት አንስ ወአዋልድ ገራይም 

ጸንሐያሁ። ምናተ ህቱ ምስለ አንስ ለክፍኣት እት ልትሃጀክ አምሰ። 

ሚቱ መለሀይ ደሓንካቱ ማሚ። አፎቱ እለን ገራይም ሽንብሬባት 

ምነን እንዴ አዘምከ ምስል እለን ኩፍኣት ደገልል ምን ተሃጀ’ከ፧ 

ቤለዉ፣ በርናርድ ሾ ህዬ፡ አሃየእ፡ ለሐፍለት ናይ ውዳይ ስን ተ 

ቴልኩነ ማሚ፧ ቤለዮም።

ዩስፍ እድሪስዩስፍ እድሪስሕበርበሮሕበርበሮ

ተበሰምተበሰም
ዕልም ኖር ቱዕልም ኖር ቱ

ዝበድ ዝበድ 
ዛዖታትዛዖታት

አዚም እትለ እዲናነ ለሔሰ 
ሒራን ወክል ዶል ዕዉት ላቱ 
ረአይ ቱ፡ ምናተ አዚም ካልእ 
መዓኒ ለወዴ እቱ አውቃትመ ሀለ፡ 
ከሂገ መሻዕር ተአዜ ሐቆ ገብአት 
አዚም ዝያደ መዕነት ቡ .. እሊ 
እት ቀደምከ እንዴ በጥረ ልትሃጌከ 
ለሀለ ነፈር ለሂጋሁ ልብከ ሓቆ 
ኢልትከበተ .. ወካሰተን ለነፈር 
እብ ዕምር ምንከ ለዐቤ ሐቆ ገብእ 
.. አዚም እትለ ዶል እለ ሕሽመት 
ልትሐሰብ። 

ሰኒ ለትፈትዩ ነፈር፡ እት 
ብዕዳት አውለውያቱ እንዴ 
ትወለበ .. እግልከ ዶል ለሀምለከ 
.. አዚም መጺጸት ገብእ። ነፈር 
ዎሮት እንዴ ነክኤከ፡ ከእብ በይንከ 
እንዴ ገብአከ እግል ትብኬ ዶል 
ትትቀሰብ .. አዚም መትፈላል 
ልትሐሰብ። 

ልብከ ድዕፍ ክም ሀለ 
ወለመጺጸት እግል ትትሐመለ ክም 
ኢትቀድር ዶል ልትሰመዐከ .. 
አዚም ክም መትሓናቅ ልትሐሰብ። 
እት ቀደሜከ ለሀለ ነፈር ለራግዝ 
ዝዖታት ላክፍ እትከ ዶል ሀለ .. 
አዚም ሒለት ወደቅብ ልትሐሰብ። 

ሐዘን ረምጥጠከ ክም ሀለ እተ 
ትሽዕር እቱ ወቅት፡ ወእለ መጺጸትከ 
እግል ፈታይከ ወቅሩብከ እግል 
ኢትድገመ፡ አስአሎት ምስምሳለ 
መጺጸትከ መምኑዕ ክምቱ አክል 
ሕድ ተአምር ዶል ገብአከ .. እተ 
ዶል ለሀ አዚም ክም ስራይ ለአለቡ 
ሕማም ልትዐለብ።

1935 እት ዮም 3 ኦክቶበር 
ጢላን እግል ኢትዮብየ ወረት፡ 
ተጅኒድ ኢጅባሪ ሻምል ኣትጋየሰት 
ወዐማር ብንየት ተሓቲት ሰርገለት፡ 
ፋሺስታይ ቃኑን ዕንስርየት ዐለነት።

1936 እት ሸሀር ማዮ ጢላን 
አዲስ አባባ አቴት ወሕክም 
ኤረትርየ አስክ ትግራይ አማደደ። 

1936 – 1937 ውላድ 
ጢላን ላቶም መሃጅሪን ዲብ 

በሀል
መትፋውላይ - በዐል ሰኒ ፋል እንቡተትለ ሰነት ሐዲሰት እግል ልርኤ አስክ ሰር ላሊ ተርህ ለአመሴ.. 

መትሼእማይ - በዐል አከይፋል ህዬ ደንጎባለ ሰነት ቀዳሚት እግል ልሳሬሕ ወለሰነት ግራሀ ሀበቱ መኢፋለ እግል 
ለአክድ አስክ ሰር ላሊ እት ተርህ ልትመዬ።

“ቤል ፎን” “ቤል ፎን” 
ምን ሐያት ገሌ አንፋር ለትወድዩ እንሰሓብ ክል ዶል ክም ሰለሞት ኢኮን ለልትሐሰብ፡ ሚ ደአም እት 

ለበዝሐ ወቅት እንተ ጀላብ ለኢለአስትህል ጋር ብዞሕ ሰባት ክም አርኤከ ልትዐለብ።
“አልቤር ካሞ”“አልቤር ካሞ”
ክልኤ ጋሪት እንተ ሚ ክም እንተ ለአሽረ፣ ሐቴመ እትለ አለብከ እቱ ወቅት ለትወድዩ ሰብር ወክለ ሸንሀትከ 

እተ ትረክብ እቱ ወቅት ለተአርእዩ መዋዲት። 
“ጆርጅ ባርናድ ሾ”“ጆርጅ ባርናድ ሾ”

አስመረ ወደቀምሓሬ ዐማር ምድን 
ሰርገለው። 

1941 እት ዮም 1 አፕሪል 
ብሪጣንየ አስመረ አቴት፡ ሕኩመት 
ዓስከርየት አሰሰት፡ ምናተ ለናይ 
ጢላን ክድመት መደንየት ክመ 
እለ ዐለት አጽነሐተ። 

1941 (5 ማዮ) ኤረትርዪን 
መሕበር ፍቅሪ ሀገር (ፈተ ወጠን) 
አሰሰው፡ ለመሕበር ጀላብ ሐቅ 

ምህማት ላተን ዕለታት እት ተእሪክነምህማት ላተን ዕለታት እት ተእሪክነ
ተቅሪር መሲር እንዴ ቤለ ለትበገሳ 
ቱ። ኢምብራጦር ሃይለ ስላሴ ህዬ 
ኤረትርየ ምስል ኢትዮብየ እግል 
ለሓብር ተሐት ወለዐል እት ልብል 
አንበተ።  

1942 – 44 ውሑዳት ውላያት 
አሜሪከ ወብሪጣንያ መዐስከራተን 
እት ነሽረ ለትረአየ እቱ ወቅት ቱ፡ 
ጢላን ህዬ እግለ ወቅትለ ሐርብ 
ለገብእ ዐማር ስናዐት ወሐርስ 
አደቀበት።

ክራም ናይ ቀወርዕ አሕድ እንዴ 
ጸብጠ ልትመሼ ዐለ። አመተ አለቡ 
ክልኤ ቆርዕ ዲብ ሕፍረት ሰኒ ቁሪት 
ወድቀየ። ለብዕዳት ለክልኤ እግል 
ልፍገረ ክም ኢቀድረ ሰእየት ክም 
በትከየ ክም እለ ቤለያሀን፡ ግምሽ 
ኢትትዐበ በታተን እግል ትፍገረ 
ክም ኢትቀድረ ኣምረ። ግድም 
በጽሐተክን እግለ ገብአት ሰብር 
ውደየ ወሞትክን ታከየ። ለሐቴሀን 
እብላሀ ሞተት። ለሐቴዲ ትትናፈር 
ወምነ ቁሪት ሕፍረት እግል ትፍገር 
እብ ክለ ሒለተ ተአትናጥጥ 
ዐለት። ለብዕዳት ህዬ እግልሚ 
ግምሽ ተሀልኪ ህሌኪ፡ ፍግረት 
ላቱ ጽቤረ፡ መለክ ግድም ዓይርኪ 
ሀለ እብ ሰብር ወኤማን ትከቤቱ 

ዐውቴ ወለት ዐውቴ ወለት 
ሰእየት ተ!ሰእየት ተ!

እት ልብላሀ እትለ ረአስለ ሕፍረት 
እንዴ ትባጠረየ ለአተቃብላሃ ዐለየ፣ 
ምናተ ህተ ላቱ እምበል ሕላሌ 
ትጅህድ እንዴ ዐለት እት ደንጎበ 
ተዐወተት ወመጭ እብ ፍግረት 
ትቤ። እብ ከአፎ ፈገርኪ እት 
ልብለ ዶል ትሰአለያሀ፡ እለ ኢኮን 
ጽምት ወልግምት ክምተ ኣመረየ። 
ከህተን ሰእየት ለለአበትክ ሀገጊት 
እት ልትሃገያሀ ትሰምዐን ሰበት 
ይዐለት ሸጅዓሀ ለህለየ መስል እተ 
ዐለ። ወእብሊ ሰበብ እምበል ሕላሌ 
ወበቲክ ሰእየት ሰበት ጃሀደት 
ተዐወተት ወምን ሞት ደሐነት። 
“ሀገጊት አዳም እዝን ኢተሀቡ። 
ልብከ እተ ጋሪትከ ሌጠ ክረዩ 
ወገጽከ ቀደም አቅምት”።

መሐመድ ዳፍለ

ማትኣ፡ ወፈናን ጃብር መሕሙድ

አቡነ ጃብር መሕሙድ ዲብ 
አስመረ ምንመ ትወለደ፡ ለህግየ 
እሙ ላተ ትግራይት እት ቤት ምስል 
ዋልዴኑ ወዲብ ከደን ምስል ስነኑ እት 
ልትሃጌ እበ ኢአብደየ፡ ተሃገየ ወሐለ 
እበ። አስክ ልብሰቱመ ዲብ እት 
ፈን ለዐለ እቱ ወክድ፡ ለናይ አበዉ 
ሰማዲት እት ለብስቱ፡ ልእከቱ እብ 
ዝብጠት ከበሮ፡ እብ ሕላይ ወተማሲል 
ሸሬሕ ለዐለ። 

ቀደም ንዛም ሀይሌስላሴ፡ 
ፈናን ጃብር መሕሙድ እት ፈን 
እንዴ ኢለአቴ ዲብ አስመረ እት 
ወራታት ፈን እንዴ ትከሰአው እት 
መሓብር ‘ማተዴ’ ወ ‘መምሃል’ 
እንዴ ትከምከመው እት ፈን ሸቁ 
ለዐለው ወሸዕቦም ለአትፋግዖ ወቅባል 
እስትዕማር ልብ ለአወዱ ለዐለው 
ፈናኔን ዐለው። ህቱ ለዐረ እቡ 
መሕበር ወራታት ፈን ቀዳም ላኪን፡ 
ምን ገጽ ሐር እት ሰልፍ ሱሳታት 
ለትወለደ ‘ማትኣ’ ቱ። 

ማትኣ (ማሕበር ትያትር አስመረ)፡ 
እት አመረ ምነ ለትአሰሰ ሰልፋይ 
መሓብር ፈን ዲብ ኤረትርየ እት 
ገብእ፡ እሊ መሕበር እሊ እብ ውላድ 
ዐድ ለትአሰሰ፡ ፈን ኤረትርየ ምን ናይ 
አቦይ-ነበሮይ ዲብ ሙሲቀት ጥውር 
ክም ልትዐዴ ለከድመው እግል 
ትትአሰስ ምነ ላሊ ወአምዕል ሐንቴ 
ጨቅጥ እስትዕማር ለከድመው፡ ንዳል 
ሸዐብ ኤረትርየ ህዬ አምዕል ሐቴ 
እብ ሕርየቱ ክም ለአወልውል እንዴ 
አምነው ወደምነው፡ ለፈን ለእሉ 
ለሐሉ ወእብ ተማሲል ለሸቅዉ ኩሉ 
ጽበጡ ሕርየት ለልሐዜ ወለልትላኬ፡ 
ምናተ አባይ እግል ኢለኣምሮም 
እብ ምስጢር ወህግየ ወለት ገበይ 
ድኢኮን፡ ዱቅሪ ለኢለሐልዉ፡ ውላድ 
ዐድ ወመዋጥኒን ለልፍሁሙ፡ አባይ 
ላኪን ዱቅሪ ክም ኢልፍህሙ እንዴ 

ፈናን ጃብር መሕሙድ ትማርያም ልትበሀል። ስሜት ዐዱ “ዐድ ፈናን ጃብር መሕሙድ ትማርያም ልትበሀል። ስሜት ዐዱ “ዐድ 
ሀደንድዋይ” ልቡለ። አቡሁ ምን ዐድ ትማርያም አፍዐበት እት ገብእ፡ ሀደንድዋይ” ልቡለ። አቡሁ ምን ዐድ ትማርያም አፍዐበት እት ገብእ፡ 
እሙ ህዬ ምን ሀበሮ ዐድ ተክሌስ ተ። እቡነ ጃብር እት ሰነት 1942 ዲብ እሙ ህዬ ምን ሀበሮ ዐድ ተክሌስ ተ። እቡነ ጃብር እት ሰነት 1942 ዲብ 
አበሻውል አስመረ ትወለደ ወዲቡ ዐበ። እትሊ ወክድ ጎነ ፈናን ጃብር አበሻውል አስመረ ትወለደ ወዲቡ ዐበ። እትሊ ወክድ ጎነ ፈናን ጃብር 
መሕሙድ ወድ 83 ሰነት ሀለ። እት አስመረ አምዕል ሐቴ በክት እንዴ መሕሙድ ወድ 83 ሰነት ሀለ። እት አስመረ አምዕል ሐቴ በክት እንዴ 
ረከብነ ሁጁካም ምስሉ ዐልነ። ከዎሮት ምን ከዋክብ ፍርቀት ‘ማትኣ’ ላቱ ረከብነ ሁጁካም ምስሉ ዐልነ። ከዎሮት ምን ከዋክብ ፍርቀት ‘ማትኣ’ ላቱ 
ፈናን ጃብር መሕሙድ ትማርያም፡ ምስሉ ለወዴናሀ ህጅክ እት ክቱብ ፈናን ጃብር መሕሙድ ትማርያም፡ ምስሉ ለወዴናሀ ህጅክ እት ክቱብ 
እንዴ በደልነ፡ ዲብ ሰፍሐት ፈን ወዓዳት ጀበእ እምለኩም፡ እግል ዮም እንዴ በደልነ፡ ዲብ ሰፍሐት ፈን ወዓዳት ጀበእ እምለኩም፡ እግል ዮም 
አወላይ ክፋለ፦አወላይ ክፋለ፦

አተምሰለው፡ ለሸወድ ዲቡ ዐለ። 
ለቀዳምያም ፈናኔን ክም መምህር 

አለማዮ ካሕሳይ፡ አስረስ ተሰማ፡ ምን 
ማተዴ ወመምሃል እንዴ አስተብደ 
ለሐሌ ለዐለ ፈናን ትካቦ ወልዴማርያም 
ወብዕዳም መልህያሞም ለአንበተዉ 

‘ማትኣ’፡ ሸዐረእ፡ ሔልየት ወሙሲቀት 
ልተልሀው ለዐለው ፈዳብያም 
ወስሙያም ሰብ ወቀይ ዐለው ዲቡ። 

“ማተዴ” እት ዘበን ሕክም ጥልያን 
ለዐለ መሕበር ፈናኔን ውላድ ዐድ 
እት ገብእ፡ አስክ መደት እንግሊዝ 
አተላለ፡ ምን ገጽ ሐር ህዬ ‘መምሃል’ 
እንዴ ትወለደ ለዐረ እቦም፡ ወዲብ 
ኣክር እሊ መሓብር ፈን እብ ሰበብ 
መስተዕምረት ክም ትመነዐ ወሐወነ፡ 
‘ማትኣ’ በርገሽ ወደ። 

ምናተ ተረርፍለ ቀዳምያም 

ፈናኔን ‘ማተዴ ወመምሃል’ ላቶም 
መልህያም ለዐለው ተወልዴ ወትካቦ 
እት ልትሃጀኮ፡ “አፎ መሕበር 
ኢነአቀይም፡ ወክድ ገይስ ሀለ!” ክም 
ትበሀለው፡ እግለ ለአሙሮም ፈናኔን 
ክም ከረ አስረስ፡ አለማዮ፡ አቶብርሃን፡ 
ተስፋልደት ማሪቆስ ወእሎም ለመስሎ 
እት ባካት ፕያሳ ሚክኤል ለዐለት 
ገህወት ‘ለሞሚክ’ ዐዝመዎም። 

ለወክድ እት መደት ሕክም 
ሀይሌስላቱ። እሎም መልህያም ክም  
ትጀመዐው፡ “መሕበር ፈን እግል 
ነአስስ ቱ፡ ወእሊ መሕበር ክም በዲር 
ሕዱድ ወሑድ እንዴ ኢገብእ፡ እንዴ 
ወሰዐናሁ እግል ነአቂሙ ነሐዜ ህሌነ” 
ክም ትበሀለው ወገመው፡ ለመሐበር 

ቄመ።
አቡነ ጃብር ለመደት ለሀ 

መንደላይ እብ ቅንጸቱ ዲብ እንቱ፡ 
“ፈን አምር ይዐልኮ፡ ላኪን ተወልዴ 
አብረሀ ለልትበሀል ጊታር ለዘብጥ 
ወለሐሌ ለዐለ ፈናን ዐለ። እት 
ሳብዕት ክል ህዳይ ለመትሃግየት 
ትግሬ ወትግርኛ ላቶም ጀበር 
ወትግርኛ ልትላከዉ ወለሐሌ እሎም 
ዐለ። ከበሮ እበ ትለውኒ -ዝበጦ እዬ 
ለቤለዮም ኢቀድረው። አነ ህዬ ወድ 
ሱግ አስመረ ክመ እለ ተአሙሩ 
እት ክል ሰንዐት ሰበት ለአቴ፡ ሕላይ 
ትግሬ ዶል ሐለ ዘበጥኮ እሉ፡ ትግርኛ 
ዶል ሐለ እበ ከበሮ ተሌክዉ፡ ወናይ 
ሱዳን ናይ ፈናን ሙስጠፈ ዶል 
ሐላመ ለከበሮ ምስሉ አክል ሕድ 
ክም ጊስኮ፡ ትረይሐ እዬ። ሐቆ እለ 
መልሀዩ ወዴኒ። አክለ ዐዝመዉ 
ወሐላተ ልትላኬኒ ወምስሉ እገይስ። 
ናይ ሻሂዬ ለሀይበኒ ወእብለ ግድም 
መልህይያም ገአነ፡” ልብል ፈናን 
ጃብር መሕሙድ።

አቡነ ጃብር ህግያሁ እት 
ለአተላሌ፡ “ሐሰን መብሩክ” ልቡሉ 
እሙር ሱዳኒ ወድ ከረን ዐለ። ገሃዊ 
ፈቴ ወዲቡ ልትገሴ ዐለ። ሕላይ 
ትግሬ ወዐረቢ እግል ልሕሌ ሐዘ። 
እግል ተወልዴ ‘ካሴት -ሪል ምለእ 

ጃብር መሕሙድ ምስል ክልኦት ውላድ ዐመቱ

ጃብር መሕሙድ ምስል ፍርቀቱ ጃዝ ዘብጥ ለህለ

ጃብር መሕሙድ ዲብ ዮም 21-02- 1969 ኤክስፖ ምቀደም ለህለ

ጃብር መሕሙድ ሐቆ ሕርየት ዲብ አስመረጃብር መሕሙድ ሐቆ ሕርየት ዲብ አስመረ

እዬ’ ክም ቤሎ፡ ተወልዴ እግልዬ 
ከበሮ ትግሬ ወዐረብ እግል እዝበጥ 
እሉ አሰአሌኒ፡ ወእንዴ እዘብጥ እሉ 
ዐልኮ፡ ሐሰን መብሩ ‘ዐይብከ ትግሬ 
እግል ትሕሌ እዬ’ ቤሌኒ። አናመ 
ሰኒ እቤሉ፡ ከረ ዐጆላይ ወሰለል 

በሊ ኬዘራን ለልብል ሐልየት ቀዳም 
እት እሳብር እግል እድገም አንበትኮ 
ምስሉ። እሊታት ክም ሐሌኮ እሎም 
ፈተዉ ወትረይሐው እዬ። አምዕል 
ሓሪት መርሑም ኦበከር አሸኬሕ፡ 

ግርማይ ሰለሙን፡ ተወልዴ (ለምስል 
ሐሰን መብሩክ አትኣመሬኒ)፡ ሐቴ 
ስሜተ ለትረሰዐኮ ወለት ከረን ወአነ 
ተዐዘምነ ወአካን ሐቴ ጌሰው እብነ። 
አሸኬሕ ቫዮሊን ዘብጥ፡ ግርማይ ዑድ፡ 
አነ ከበሮ ተወልዴ ጊታር ወለወለት 
ተሐሌ ወአናመ እተ ሕላይ ዓርፈ። 

እሊ ሐልየት እሊ ክም ትሰጀለ 
ወዲብ ገሃዊ ክም ትሰመዐ፡ “እሊ 

ምን ቱ፡ እሊ ነፈር ሰኒ ለሐሌ” ክም 
ትበሀለ ወትአመርኮ፡ ሐሰን ዲብ 
ፍርቀት ‘መምሃል’ ነስኤኒ ዲበ ኣቴኒ። 
አናመ ግድም ይሐመቅኮ -ሰኒ ሐሌ 
ገአኮ። ዐሊ ስዒድ (ጎብዬ) ለልበሀል 
ሕጻን ለከበሮ ምን ውላድ ጥልያን 
ላምደ ሰበት ዐለ፡ አነ ልንጉዩ ገአኮ 
-ዲቡ ለጥአኮ። ወህቱ ዝብጠትለ 
ከበሮ ሰኒ ዐለሜኒ ተ” ወስክ ፈናን 
አቡነ ጃብር። 

ወእብሊ ‘ማትኣ’ እትሊ አዜ ዲብ 
አስመረ ሀይአት ከህረበት ጋብእ ለሀለ 
አብያት ‘ባሕቤሽ’ መሕበር ‘ማትአ’ 
እበ ስሙያም ፈናኔን ዐባዪ ናይለ 
መደት ለሀ እት ቤት ክራይ ተአሰሰ። 
ከራሲ ለአለበ ቤት እብ ብራቀ ሌጠ 
ትካረው። ሐቆሀ ለቤት ክም ረክበው፡ 
እብ ሸሜዕ ለአበርሆ ወሸቁ እንዴ 
ዐለው፡ ‘ቤት ጎማት ኢትከርብ’ ክመ 
ልትበሀል፡ “እግል እሊ መሕበርነ ሚ 
ኒዴ” ትበሀለ። 

ተበረዓት ምነ እዩሳም ልትፋገር፡ 
ከራሲ ወጣውላት እት ቤት ለብኩም 
አንፋር ዎሮትከ ዐደድ ቅድረቱ 
ለአምጽእ እሎም ቤለው ወቤት 
ከራሲ ወጣውላት አተየ። ኣላት 
ሙሲቀት ለቦም’መ እበ ኣላቶም እተ 
መሕመር ፈን ትጀመዐው። ወእብሊ 
ፍርቀት ‘ማትአ’ አሌፍ ትቤ ወሽቅለ 
አንበተት። ክራይ ናይለ ቤት ክልኦት 
ብር ሌጠ ዐለ -ለሰላዲ ቂመት ሰበት 
ዐለት እለ። 

ፈናን አቡነ ጃብር ለመደት ለሀ 
ማህየቱ እበ እት ደግም፡ “አነ ዲብ 

ሳምን ስስ ብር እነስእ ዐልኮ። እት 
ወሬሕ ምን 24 ብር ለኢትበዜሕ 
ተ። ለፍርቀት ግድም እብ አርበዕ 
ወለት ወ15 ውላድ ኩለ ምስል 19 
ነፈር ገብአነ ወአቂምናሀ። ለ18 ምን 
ቆምየት ትግርኛ ወአነ ዎሮ ምን 
ቆምየት ትግሬ።”              

              ልተላሌ…              ልተላሌ…

ኣድም አብሐሪሽ

ዐንሰበ ወአልነስር እብ ርሒቡ እት ዐንሰበ ወአልነስር እብ ርሒቡ እት 
ካልኣይ ዐውቴ ተዐደውካልኣይ ዐውቴ ተዐደው

ለሐልፈት ሳምን ለአንበተ 
ጅግራታት ኮበሪት እግር ሊግ 
ዐንሰበ፡ ናይ ካልኣይት ሳምን 
ትልህያታቱ ለሐልፈ ሰነብት እት 
ስታድዩም ከረን ወደ። 

ሰንበት ንኢሽ እሰልፍ ፍረቅ 
ጋሽ ወዐንሰበ ተልሀው። እዴ 
ለዓሊት ማልክ ለዐለ ፈሪቅ ዐንሰበ፡ 
ቀደም ዕርፍ ሰለስ ጎል እንዴ ኣተ 
እብ ደማነት ውቅል አስክ ዕርፍ 
አተጅሀ። 

እተ ካልኣይ ሾትመ ዝያደት 
ሒለት እንዴ ወሰከ ሰበት አቅበለ፡ 
ስስ ጎል እንዴ አዜደ 9-0 እብ 
ርሒብ ቀልበ ከአስክ 2ይ ዐውቴሁ 
እሲሩር ሀለ። ሐዲስ ነፈርለ ፈሪቅ 
ኖህ ብርሃኔ ለሔሰ መተልህያይ 
ናይለ ጅግረ ነስአ።  

ደርቦም ለተልሀ ነዋዲ ህዬ 
ለዲብ ሰልፋይት ትልህያሁ ዕዉት 
ለዐለ ወሐዳይስ መተልህየት እቦም 

ሻብብ ለሀለ መትጃግረት ላቱ ፍረቅ 
አልህላል ወአነስር ቱ። አልነስር 
ቀዴማይ ዕርፍ እብ ሰለስ ደቂቀት 
ዎሮ ጎል እንዴ ኣተው እግል ዕርፍ 
እብ ሜርሒት ፈግረው።

 ሐቆ ዕርፍ እንዴ ትደቀበ 
ለአቅበለ አልነስር፡ አርበዕ ጎል እቦም 
እንዴ አተርሐበ 5-0 ተዐወተ። 
ነፈር ናዲ አልነስር ዮናስ ሀይሌ 
ህዬ ለሔሰ መተልህያይ ነስአ።  

ሰንበት ዐባይ ምነ ገብአ 
ትልህያታት ህዬ፡ እት ሰልፋይ 
ትልህያሆም ቅሉባም ለዐለው ፍረቅ 
ሳሕል ወላሳሌ እሰልፍ ለተልሀው 
ቶም። አሳሕል እት ሓምሳይት 
ደቂቀት እብ ለሸፍገ ጎል ሜርሒት 
ተአልበጠ። ምን ገጽ ሐርመ ጎል 
ካልእ እንዴ ወሰከ፡ እግል ዕርፍ 
2-0 እት መሬሕ ፈግረ።  

ምናተ ለሳሌ፡ ሐቆ ዕርፍ 
መትነዛሙ እንዴ አደቀበ፡ ዎሮት 
እብ ሪጎሌ ወካልኣይ እብ ትልህየ፡ 
ክልኦት ጎል ሕፉናም እንዴ 
ኣተ፡ ከምን ግረ እንዴ ትበገሰ 
እግለ ትልህየ 2-2 እብ ተዓድል 
አትመመየ። ናይለ ትልህየ ለሔሰ 
መተልህያይ፡ ክወር ብዞሕ ለአፍሸለ 
ሓርስ አሳሕል ዐብዱ ህያቡ ነስአየ። 

ሐቆ እሎም ፍረቅ ደንደን 
ወሻምፕዮን አወላይ ዲቪዝዮን 
መዲነት ከረን እንዴ ገብአ 
ዲብ ሊግ ዐንሰበ ለሐልፈ ፈሪቅ 

ሕውነት ተልሀው። ሕውነት ህዬ፡ 
እት ሰልፋያት ደቃይቅ ጎል እንዴ 
ረክበው ለትልህየ ዋለው። እብሊ 
ለበህረረ ፈሪቅ ደንደን፡ ጀርቤታት 
ብዞሕ እት ወዴ ጎል ረክበ ወ1-1 
ዕርፍ ፈግረ።  

ሐቆ ዕርፍ ክልኡቶም ፍረቅ 
ህጁማት ረድ-ፍዕል ዲብ ለሀይቦ፡ 
ሕውነት ዎሮ መተልህያዮም 
እብ ከርት ቀዬሕ ሰበት ትጠረዘ 
ምኖም፡ እብ 10 መተልህየት 
እግል ለአተላሉ ትጀበረው። እለ 
ነቃስ መተልህያይ ለአንተሀዘ 
ደንደን፡ እት 52ይት ደቂቀት 
ለረክበወ ሪጎሌ እት ጎል በደለወ 
ወ2-1 ተዐወተው። ነፈሮም ብርሃን 
ገብሬሂወት ህዬ ለሔሰ መተልህያይ 
ነስአ።   

ሊግ ዐንሰበ እሊ መጽአነ ለሀለ 
ሰነብትመ እግል ለአተላሌ ክም ቱ፡ 
ፈደሬሽን ኮበሪት እግር አቅሊም 
ዐንሰበ ለሐብር።

እት አቅሊም ምግብ፡ ፈዳብያም እት አቅሊም ምግብ፡ ፈዳብያም 
አትሌታት ወመደርቢን ጀዋእዝ ነስኦአትሌታት ወመደርቢን ጀዋእዝ ነስኦ

ፈደሬሽን አትሌቲክስ አቅሊም ምግብ፡ እት ሰነት 2025 እተ ገብአ 
ጅግራታት አቅሊም ወወጠን፡ እት ዮም 2 ጃንዋሪ እተ ነዘመየ መናሰበት 
ጃእዘት ሀበ።

ርኢስለ ፈደሬሽን አሰይድ ክብሮም ተክሌ እተ አስመዐየ ከሊመት፡ 
መደርቢን ለወደዉ ጸገም እት አትሌታት እብ ፍዕል ሰበት ትረአ፡ እት ሰነት 
2025 ዐውቴታት ሰኒ ክም ትረክበ እት ለሐብር፡ እሊ ጀዋእዝመ እግል 
አትኣማር ለሀደፉ ክምቱ አፍሀመ።

ጀዋእዝ ለረክበው፡ ዲብ 10 ናይ አቅሊም ወ 7 ናይ ካርጅ ጅግራታት 
ምን 1ይ አስክ 6ይ ለፈግረው 18 አትሌት፡ ክምሰልሁመ እበ ረክበዉ ንቃጥ-
ሰኒ ‘ፈዳብያም’ እንዴ ትበሀለው ለትሰመው ሴዕ መደርስ ክምቶም፡ ዲብለ 
መናሰበት ተሐበረ።

ምዲር ዓም ቅስም ዓዳት ወርያደት አሰይድ አስመሮም ጸጋብርሃን እብ 
ጀሀቱ፡ ለትረከበት ዐውቴ እግለ መጽእ እግል ልትበጻሕ ልትሐዜ ለሀለ ደረጃት 
አሳስ ክምቱ እት ለአፍህም፡ ለጀዋእዝ እብ መጆብ እሊ እግል ልትርኤ ክምቡ 
ወደሐ።

ዲብ ደንጎበ፡ እብ ፈደሬሽን አትሌቲክስ አቅሊም ምግብ ለትዳሌት ጃእዘት 
ሸሃዳት ሐምዴ ተሀየበ።

ፕሪመርሊግ ዲብ 20 ሳምንቱፕሪመርሊግ ዲብ 20 ሳምንቱ
ፍረቅ እንግሊዝ -ፕሪመር ሊግ 

እተ ሐልፈ ሰነብት ወአትኒንመ 
ጅግራታቱ ዋዲ ዐለ። ገሌሁ 
ፍረቅ እት ቀልብ ወልትቀለብ፡ 
ገሌሁ ህዬ እብ ተዓድል ንቃጥ 
ለትካፈለ ዐለ።

ፍገሪትለ ፍረቅ ህዬ፡ አስቶንቪለ 
እግል ኖቲንግሃም-ፎሬስት 3-1፡ 
ብራይተን እግል በርንለይ 2-0፡ 
ዎልቭስ እግል ዌስትሃም 3-0፡ 
አርሰናል እግል በርንማውዝ 3-2፡ 
ብሬንትፎርድ እግል ኤቨርተን 
4-2፡ ወኒውካስል እግል ክሪስታል 
ፓላስ 2-0 ቀልበዎም።

አክል-ሕድ ለትፈናተ ወንቀጥ 

ብሬንትፎርድ (4-2) ኤቨርተንብሬንትፎርድ (4-2) ኤቨርተን

ዎልቭስ (3-0) ዌስትሃምዎልቭስ (3-0) ዌስትሃም

 

ለስስ ሰልፋያም ፍረቅ 
ፕሪመርሊግ፡

1. አርሰናል ------ 48 ንቅጠት
2. ማንሲቲ --------42 ንቅጠት
3. አስቶንቪለ-------42 ንቅጠት
4. ሊቨርፑል -------34 ንቅጠት
5. ቼልሲ   ------- 31 ንቅጠት
6. ማንዩናይትድ --- 31 ንቅጠት

ካስ አፍሪቀ 2025፡ እት ካስ አፍሪቀ 2025፡ እት 
16 ፈሪቅ ጨረ16 ፈሪቅ ጨረ

ካስ ድወል 
አፍሪቀ ሰነት 2025፡ 
እትለ ሳምን ዲበ 
ወደዩ ጅግራታት፡ 
ሰማን ዱለት እንዴ 
አትረፈ ዲብ 16 
ፈሪቅ ጫሪ ሀለ።

እብ አሳስለ 
ት ረ ከ በ ት 
ፍገሪት፡ ዛምብየ፡ 
ኮሞሮስ፡ ኡጋንደ፡ 
ዚምባብዌ፡ አንጎለ፡ 
ሱዳን፡ ቦትስዋነ፡ 
በኒን፡ ጋቦን፡ 
ኢ ኳ ቶ ር ያ ል ጊ ኒ 
ወሞዛምቢክ እንዴ 
ፈለ፡ ዲበ ተሌ 
ጅግራታት ሀረሚት 
ባጼሕ ሀለ። 

እት ጅግረ 16 ለሐልፈ ፍረቅ ህዬ፡ ሰኔጋል እግል ሱዳን 3-1 እንዴ 
አትረፈ፡ ማሊ እግል ቱኒዝየ 3-2 እብ ሪጎሌታት፡ ሞሮኮ እግል ተንዛንየ 
1-0፡ ካሜሩን እግል ግብለት አፍሪቀ 2-1፡ መስር እግል በኒን 3-1፡ ለእብ 
ሴዕ ንቅጠት ታማት ምን መጅሙዐት-3 ሰልፋይ ለሐልፈ ፈሪቅ ናይጄርየ 
ህዬ እግል ሞዛምቢክ 4-0 ለቀልበ ፍረቅ ቱ። 

እት ርቦዕ ነሃየት ካስ አፍሪቀ 2025 በሀለት ዶር ሰማን እብ ደማን 
ዕዱይ ለሀለ ፍረቅ ህዬ ካሜሩን፡ ሞሮኮ፡ ማሊ፡ ሰኔጋል፡ ናይጄርየ ወመስር 
ለአድመነ ፍረቅ ጋብእ ሀለ።

ምን መጅሙዐት ሐቴ መትሐድራይትለ ካስ ሞሮኮ እብ 7 ንቅጠት፡ 
ምን መጅሙዐት-2 መስር እብ 7 ንቅጠት፡ ምን መጅሙዐት-3 ናይጄርየ 
እብ ሴዕ ንቅጠት፡ ምን መጅሙዐት-4 ሰኔጋል እብ 7 ንቅጠት፡ ምን 
መጅሙዐት-5 አልጄርየ እብ 9 ንቅጠት ወምን መጅሙዐት-6 ኣይቮሪኮስት 
እብ 7 ንቅጠት እት ጅግራታት ደውሪ 16 ዕዱይ ለሀለ ፍረቅ ቱ።

ናይጄርየ (4-0) ሞዛምቢክ ክም ቀልበናይጄርየ (4-0) ሞዛምቢክ ክም ቀልበ

ሰኔጋል እግል ሱዳን (3-1) ለሳርሐ ዲበ ትልህየሰኔጋል እግል ሱዳን (3-1) ለሳርሐ ዲበ ትልህየ

ሓርስ ፈሪቅ ሳሕል ዐብዱ ህያቡሓርስ ፈሪቅ ሳሕል ዐብዱ ህያቡ
መተልህያይ ደንደን ብርሃን መተልህያይ ደንደን ብርሃን 

ገብሬሂወትገብሬሂወት

ለትሓወለ ፍረቅ ህዬ ማንቼስተር-
ሲቲ ወቼልሲ 1-1፡ ፉልሃም 
ወሊቨርፑል 2-2፡ ቶተንሃም 

ወሳንደርላንድ 1-1፡ ወማን-
ዩናይትድ ምስል ሊድስ 1-1 
ትፈናተው። 

ቀድየት ምውዳቅ-ጸሓይ ሰሀረፍንጌ ቦሊሳርዮ ወሞሮኮ ሐድ 
50 ሰነት ዲብ ቀድየት ምውዳቅ-
ጸሓይ ሰሀረ ለዐለት ኢመፋሀመት፡ 
እብ እስትፍተእ (ሪፈረንዱም) 
እግል ትአክትም መጅልስ አምን 
መነዘመት መጅልስ ቅራን ቀረረ።  
ለእብ ጋነ ትትመቃርሕ ለዐለት 
ምውዳቅ ጸሓይ ሰሕረ፡ ስባንየ፡ 
እምበል ሕኩመት መዐድዪት 
ዲብ ሰነት 1975 እት እዴ ሞሮኮ 
ወውላደ በርደት። አልጀዛእር 
ለትሰድዩ እግል ሕርየትለ ዐድ 
ለናድል ተንዚም ቦሊሳርዮ፡ እብ 
ግድለ ስለሕ ሞውሪታንየ ከም 
አፍገረ፡ ለተርፈ አርድ ሞሮኮ 
ጸብጠቱ። ሞሮኮ ስባንየ እግል 
ተአፍግር ዲብ ትዳሌ፡ ሐድ 
300 አልፍ ሐረስታይ እንዴ 
አትሐደረት፡ ግድለ ቦሊሳርዮ እግል 
ትክራዕ፡ ሐድ ርቦዕ ናይለ አርድ 
ከሌብ ወዴት እቱ። ለከሌብ ዴሽ 
ቦሊሳርዮ ለልትሐረክ እቱ አርድ 
እንዴ አጭበበ ወሞሮኮ ዲበ እሉ 
ጸብጠት ምድር ዐማር ሐርስ እግል 
ተአርሕብ ሰደየ። 

ጀምሁርየት ሰሀረ እግል ለአስስ 
ናድል ለዐለ ቦሊሳርዮ ሰዳይት ምን 
ብዝሓት ድወል ዓለም ምንመ 
ረክበ፡ ምስል ወክድ ተቅዪር 
እግል ለአምጽእ በክት ሰበት 
ኢረክበ፡ ሞሮኮ ምንክብ እንዴ 
ረክበት እግል ትክሰብ ቀድረት። 
እተ እብ ሞሮኮ ጽቡጥ ለዐለ 
አርድ ድወል ምውዳቅ ጽሓይ 
ለለሐዝያሁ መዓድን ሰበት ሀለ፡ 
ኬስአት ረአስማል እንዴ ትላኬት 
መትነፍዐት ዐማር ወሰብሽርከተ 
እግል ልግብአ አተቅደረተን።

እትሊ ወክድ ቅሩብ፡ መጅልስ 
አምን ለአተፈቀ እቱ ይማም 
አሜርከ፡ ቦሊሳርዮ ወሕኩመት 
ሞሮኮ እት አጊዳት እግል 
ለአማሕብሮ ሉኩይ ሀለ። ለስታት 
ሐዲስ እንዴ ኢገብእ ዲብ ሰነት 
2007 ሞሮኮ ቅድምቱ ለዐለትቱ። 
ለይማም ዲበ ትቀደመ እቱ 
ወክድ ሩስየ፡ ቻይነ ወፓክስታን 
ክርንተን ኢሀበየ እቱ ወአልጅዛእር 
ትቃወመቱ። ለተርፈየ 11 ደውለት 
አንፋር ምጀልስ አምን ለይማም 
ትከበተየ። ሰፊር አልጀዛእር ዲብ 
አሜርከ፡ እብ ሰበት መስተቅበል 
ሸዐብ ምውዳቅ ጽሓይ ሰሀረ፡ 
ናይ ደንጎበ ቀራር እግል ለሀብ 
ለለአቀድር ወለሸዐብ ለወክል 

ዶ/ር ሳልሕ መሕሙድዶ/ር ሳልሕ መሕሙድጊማይ ስያሰትጊማይ ስያሰት

ቦሊሳርዮ ክምቱ ወክርን ሸዐብ 
ቦሊሳርዮ ዲበ ኢትሰመዐት እቱ 
መሕበር ለልትሀየብ ቀራር ክቡት 
ክም ኢኮን ከሊመት አስምዐ።

እብ አሳስ ለይማም ምውዳቅ 
ጽሓይ ሰሀረ ዲብ ሐን መምለከት 
ሞሮኮ ሕክም-ኖስ ለሀሌ እግለ፡ 
ሕርያን ሔክመተ ትሰርገል፡ 
ውዛራት ድፋዕ፡ ካርጅየት ወጋራት 
ደያናት ዲብ ሐን እዳረት ሞሮኮ 
ገብእ። ዕምለት ወባንዴረትመ ናይ 
ሞሮኮ ገብእ። ወኪል ቦሊሳርዮ 
ህዬ ለይማም ስያደት ሞሮኮ ዲብ 
ምውዳቅ ጽሓይ ሰሀረ ለለአትአምር 
ለለአመርዴቱ። ምናት ለተንዚም 
እንዴ ትፋሀመ ናይ ደንጎበ ሸርሕ 
መብዳእ ከም ለአክድ አትአመረ። 
አሜርከ “አብረሃም ኣኮርድ” 
ለልትበሀል፡ ድወል ምግባይ 
ምፍጋር-ጸሓይ ምስል እስራኤል 
ዕላቀት ዲፕሎማስየት እግል ሊደየ 
ለአመመ ኤታን እት ሰነት 2020 
ዲበ ወዴት እቱ ወክድ፡ ሞሮኮ 
እግል እስራኤል ከም ደውለት ከም 
ተአምረ ሻርሐት ዐለት። ሐቆሁ 
ክስአት-ማል ተዐዲን ለሰሐበተን 

ከም ከረ ፈረንሰ ወእስባንየ ለመስለ 
ድወል መብድአን እንዴ በደለየ 
ምውዳቅ-ጸሓይ ሰሀረ ዲብ ሐን 
ሞሮኮ እብ ሕክም-ኖስ እግል 
ተአተላሌ፡ ከም ለሐዝየ ሸርሐ 
ዐለየ። ምን ድወል አፍሪቅየ ከም 
ከረ ጋነ ወኬንየ ለመስለ ድወል 
መብዳእ ሞሮኮ ከም አየደየ 
ልትአመር። ድድ ዴሽ ሞሮኮ 
ልትሓረብ ለዐለ ቦሊሳርዮ እት 
ሰነት 1976 ዲሙቅራጥያይት 

ጀምሁርየት ሳህራ ዐረብ ለትትበሀል 
ሕኩመት ዐለነ። ብዝሓት ድወል 
እግለ ሕኩመት ኣመረያሀ። ምስል 
ቦሊሳርዮ አስክ እብ ደረጀት 
ሱፈራእ ዕላቀት ለበን ድወል 
ህለየ። እት ክልኢቱ ለጀሀት 
ከሳር አዳም ብዝሕት ለአጀሬ 
ለዐለ ሐርብ እግል ልብጠር ህዬ 
ዲብ ሰነት 1991 እብ ዜረኖት 
መነዘመት መጅስል ቅራን ሐርብ 
እንዴ በጥረ ወእስትፍታእ እንዴ 
ገብአ ፍገሪቱ አስክ ትትአመር ዴሽ 
ሕፍዝ ሰላም ክም ለአቴ ገብአ። 
እብ አሳስለ ስታት-ሰላም እግል 
ሰርገለ እስትፍታእ ምን ክልኤ 
ለጀሀት ልጅነት እግል ትትአሰስ 
ሕሱብ ዐለ። ምናተ ለክልኤ 
ለጀሀት እት “ምን ልሕሬ” ሰበት 
ኢትፋሀመየ እስትፍታእ እንዴ 
ኢገብእ ምን ሰነት እት ሰነት እት 
ልትናከስ 30 ሰነት አዶረ።  

እብ ብዝሔ ዋጃብ (መዋዒድ) እብ ብዝሔ ዋጃብ (መዋዒድ) 
ለአትካረመ እስትፍታእ ለአትካረመ እስትፍታእ 
ምውዳቅ-ጸሓይ ሰሀረምውዳቅ-ጸሓይ ሰሀረ

ቦሊሳርዮ ሐቆ ናይ ሐድ 30 
ሰነት ዕርፍ፡ ሐርብ እግል ለአንብት 

ምንመ አትአመረ፡ ለስኒን ለሀይ 
ሞሮኮ ብዙሕ ናይ ዲፕሎማስየት 
መካስብ ረክበት እቱ። ጅኑድ 
ቦሊሳርዮ እግል ልክረዕ እንዴ 
ትበሀለ ለትበነ ሐጅዝመ አደቀበቱ።

እግል ሰርገል እስትፍታእ ለአተ 
ዴሽ ሕፍዝ ሰላም ምን ሰነት እት 
ሰነት እብ መጅልስ አምን ወቅቱ 
እት ልትመደድ፡ አስክ እሊ ሃድል 
ዮም ሀለ። አስክ ሰነት 2022 
ሕኩመት ምውዳቅ-ጸሓይ ሰሀረ 

ከም እብ ኖሰ ለትትመርቃራሕ 
ሕኩመት ለለአምረ 46 ደውለት 
ዐለየ። ሞሮኮ ዲብ ምውዳቅ-ጸሓይ 
ሰሀረ ለሀለ እግለ ጠለብ ስያደት 
ለኢልትከበተ ድወል በሀለት ቱ። 
ሞሮኮመ ምስለ ገብአት ደውለት 
እተ ትወድዩ ዕላቃት ዲብ ቀድየት 
ምውዳቅ-ጸሓይ ሰህረ ለሀለ እግለን 
መባጥር (መብደእ) ክም አግደ 
መከየሊ ትትነፈዕ እቡ። ምስል 
ሞሮኮ ዲብ ክስአት ረአስ-ማል 
እግል ልሻርከ ለለሐዝየ ድወል ዲብ 
ቀድየት ምውዳቅ-ጸሓይ ሰሀረ ናይ 
ሞሮኮ መብዳእ እቡ ለለአምነ እግል 
ልግብአ በን። 

እት ሰነት 2024 ሌጠ እስባንየ 
ወፈረንሰ ለብእተን ሰቦዕ ደውለት 
ሞሮኮ ከም ለአይደ ሸርሐየ።   
ጫድመ ዳኽለ እተ ትትበሀል 
መዲነት ቁንስል ፋትሐት ህሌት። 
ዳኽለ ሐቴ ምነ ዐባዪ መዳይን 
ምውዳቅ-ጸሓይ ሰህረ ዲብ ትገብእ፡ 
ብዝሓት መንገአት በሐር ለአለበን 
ድወል ሳሕል ከም ሕርያን ከም 
ለሐዝያሀ ልትአመር። ዳኽለ ከም 
ሚነት ድወል ሳሕል እግል ትግባእ 
ለሀለ በክት እብ ሰበብ ሪም ምድር 
ወአከይ-መስኩበት ብሩር ሰሀረ ሰኒ 
ድሁር ቱ። ሞሮኮ ምስል ድወል 
ምንተሐት ሰህረ አፍሪቅየ ለሀለ 
እግለ ሕዱድ አልጀዛእር ካለቱ 
ሰበት ተ፡ ለቀርበት ገበይ ትጃረትመ 
እብ ምውዳቅ-ጸሓይ ሰሀራተ 
ለትገብእ። እት ክስአት ረአስማል 
እግል ልሻርከ ለለሐዝየ ድወል 
ሳሕል ሰሀራመ ምን ቅሩብ እብ 
ምውዳቅ ጽሓይ ሰሀረ ወድያሁ። 
ብዝሓት ድወል አፍሪቅየ ለብእተን 
ሐድ 30 ደውለት፡ ዲብ መዲነት 
ዳኽለ መክተብ ቁንስልያት ፋትሓት 
ተን። 

ሞሮኮ ዲብ ምውዳቅ-ጸሓይ 
ሰሀረ ለትወድዩ ወራታት ዐማር 
ከም መበገስ እትፋቅት መንጠቀት 
ወምስንዮት ምስለ እግል ልትነፍዐ 
እቡ ለለሐዝየ ድወል አፍሪቅየ 
ትትነፋዕ እቡ ህሌት። ከጥ ትጃረት 
ረዪም ክሱት ክም ሀለ ወለ እብ 
መላዪን ለአንበተ መሽሩዕ ዲብ እሊ 
ወክድ እሊ ዲብ በላዪን ዶላራት 
ለትዐደ ዕላቃት ትጃረት ጋብእ  ከም 
ሀለ ተቃሪር ለሐብር። ሞሮኮ እምበለ 
ዲብ ድወል ሳሕል ሰሀረ ለትወድየ 
ክስአት ረአስ-ማል ትጃረት፡ ናይለ 

ባካት መርከዝ እትሳላት እግል 
ትግባእ ኣመት ህሌት። ዲብ ሞሮኮ 
እብ ብዝሔ ለፈሬ አሰምንት ዲብ 
አስዋግ አፍሪቅየ ልትዘቤ። ሞሮኮ 
እበ እሉ በ ትጃርብ፡ በዲል ጣቀት 
ወታያን መዓድንመ ናይ እቅትሳድ 
ዶር ድቁብ እግል ተአውፌ 
ትቀድር። 

 ሞሮኮ ዲብ ሰነት 2023፡ “ፊራሮ 
አትላንቲክ” ለሰሜቱ፡ እግል ድወል 
ሳሕል-ሰሀረ እግል ልስሐብ ክም 
ቀድር ለትዋገመ ስታት እትብግስት 
ህሌት። ድወል ሳሕል-ሰሀረ እብ 
ገበይ ምውዳቅ-ጸሓይ ሰሀረ እንዴ 
ወደየ ምስል ምሒጥ አትላንቲክ 
እግል ልትራከበ ለለአትናይት ገብእ 
እት ሀለ፡ እቅትሳድ ናይለ መንጠቀት 
ለለአትደቅብ አትጠወሮት ብንየት 
ተሓቲት ዲበ መንጠቀት እት ሐርስ 
ጥዉር፡ አትናያት ትጃረት፡ ወቲድ 
ጣቀት ወድሩስ እግል ተአፍዬሕ 
ለልብል በራምጅ ብእቱ። “ፊራሮ 
አትላንቲክ” ዲብ ድወል ቦርኪናፋሶ፡ 
ጫድ፡ ማሊ ወኒጀር ለአቅመተ 
ዲብ ገብእ፡ ውዘራእ ካርጅየት 
ናይለ ድወል ከም አተፈቀው እቱ 
ተአመረ። 

አልጀዛእር ምስል ሞሮኮ 
እበ ሀለ እግለ አከይ-መቅሬሕ፡ 
እተክምሰልሁመ “ፊራሮ 
አትላንቲክ” ሕርየት ምውዳቅ-ጸሓይ 
ሰሀረ ለለአትሐውን ሸረክ ሰበት 
መስል፡ ኢተአይዱ። ማውሪታንያመ 
አልጀዛእር ወሞሮኮ ዲበ ነዝማሁ 
ምሓብር ገዘ ሰበት ኢትወዴ፡ እት 
“ፊራሮ አትላንቲክ” ኢትሻርክ።

ለእት ሰነት 1991 ፍንጌ ሞሮኮ 
ወዴሽ ቦሊሳርዮ ለገብአ ዲብ 
እስትፍታእ ለመርሕ አብጠሮት 
ዘብጥ ምን ቦሊሳርዮ ወለዐል ሞሮኮ 
ትነፍዐት እቡ። ሞሮኮ እበ ወዴተ 
ዲፕሎማስየት እቅትሳድ ድቅብት፡ 
እብ ደረጀት ዓለም ለትትገነሕ 
መሻረከት ርያደት፡ አሀምየት 
ስትራተጅየት ውቅል ለቡ 2700 
ኪሎምትር ለሪሙ ዴሽ ቦሊሳርዮ 
ለከሬዕ ከሌብ ሰበት በኔት እዴ 
ዛይደት ጸብጠት። ዲሙቅራጥያይት 
ጀምሁርየት ሰሀረ ከም ሕኩመት 
ምን ተዐለነት 49 ሰነት ምንመ 
ወዴት፡ መጅልስ አምን እትሊ 
አያም እበ ሓለፈዩ ይማም ዲበ 
ለትደህረት ደረጀት ሕክም-ኖስ 
ካርሀ ሀለ።

